
పిచ్చి పిచ్చి మాటలు 

మాట్లా డితే 
ఊరుకోం
కాంగ్రెస్ నాయకుల్లా రా... ఖబడ్దా ర్ 
వరంగల్‌ జిల్లా లో పర్యటనలో ఎమ్మెల్సీ కవిత
కాంగ్రెస్ ప్రభుత్వం నిప్పులు చెరిగిన కవిత.

చౌకబారు రాజకీయాలు 
మానుకోండి
కాంగ్రెస్ పార్టీ తీరుపై తీవ్ర స్థా యిలో  
విరుచుకుపడ్డ  బీజేపీ ఎంపీ డాక్టర్ లక్ష్మణ్

రేవంత్ సర్కార్ విఫలం
హైదరాబాద్ ఏప్రిల్ 24(ప్రజాస్వరం): 

కృష్ణా  జలాల్లో  తెలంగాణ వాటా కాపాడుకోవడం, ఏపీ ప్రభుత్వం నిర్మి -
స్తున్న బంకచర్ల ప్రాజెక్టు  సమస్యను పరిష్కరించడంలో రేవంత్ రెడ్డి  ప్రభు -
త్వం విఫలమైందని  మాజీ మంత్రి, ఎమ్మెల్యే హరీశ్ రావు ఆరోపించారు. 
వాగ్దా నాలు అమలు చేయడంలో కాంగ్రెస్ ప్రభుత్వం విఫలమైందని విమ-
ర్శించారు. నీళ్లు , నిధులు, నియామకాల నినాదంతో ఏర్పాటైన తెలంగాణ 
విజన్ ఈ ప్రభుత్వానికి ఎక్కడ ఉందని నిలదీశారు. ఉమ్మడి ఆధ్రప్రదేశ్ 

లోని ఎక్స్ టర్నల్ ఎయిడెడ్ ప్రాజెక్టు లు (ఈఏఈ)కి సంబంధించి ఏపీ, 
తెలంగాణ మధ్య ఉన్న రూ.8,929 కోట్ల రుణ కేటాయింపులపై చర్యలు 
తీసుకోలేకపోతున్నదని, ఇక ఏడాదిలో 2 లక్షల ఉద్యోగాలు ఇస్తామన్న 
హామీ ఎప్పుడో లక్ష్యం తప్పిందని ధ్వజమెత్తారు. నీళ్లు , నిధులు, నియామ-
కాల విషయంలో ఇచ్చిన వాగ్దా నాల అమలులో కాంగ్రెస్ పార్టీ తెలంగాణ 
రాష్ట్రంలో విఫలం అయిందని ఆరోపించారు. ఈ మేరకు ఆయన ఇవాళ 
ఎక్స్ వేదికగా ఈ విమర్శలు గుప్పించారు.

తెలంగాణపై సీఎంకే చిత్త శుద్ధి  లేదు

మాజీ మంత్రి , ఎమ్మెల్యే హరీశ్ రావు

కలలో కూడా ఊహించని 
విధంగా శిక్షి స్త ాం
భారత ఆత్మపై ఉగ్రవాదులు దాడి చేశారు
ఎక్కడ నక్కినా సరే వెతికి పట్టుకుం టాం

పహల్గా మ్ ఏప్రిల్ 24(ప్రజాస్వరం): 

జమ్మూకశ్మీర్ లోని పహల్గా మ్ లో ఉగ్రదాడి-
కి పాల్పడిన వారు భారీ మూల్యం చెల్లించుకోక 
తప్పదని ప్రధాని మోడీ హెచ్చరించారు. ఉగ్రవా-
ది ఎక్కడ నక్కినా సరే వెతికి మరీ శిక్షిస్తామని 
పునరుద్ఘా టించారు. ఉగ్రవాదులకు, వారికి 
మద్దతిస్తున్న వారికి కలలో కూడా ఊహించని 
విధంగా  కఠిన శిక్ష విధిస్తామని వార్నింగ్ 
ఇచ్చారు. జాతీయ పంచాయతీరాజ్‌ దినోత్సవం 
సందర్భంగా బిహార్‌లోని మధుబనిలో ఏర్పాటు-

కాంగ్రెస్​ పాలనలో 

పూర్తిగా గాడితప్పిన గ్రామస్వరాజ్యం
పంచాయతీరాజ్ వ్యవస్థ నిర్వీర్యం చేస్తు న్న సీఎం రేవంత్​

ఏడాదిన్నర గడిచినా స్థా నిక సంస్థలకు ఎన్నికల్లే వ్​
కనీస వసతులకు దూరమైన పల్లె వాసులు
కేసీఆర్​ హయాంలో ప్రతీ పల్లె లో ప్రగతి పరుగులు
బీఆర్​ఎస్​ పార్టీ వర్కింగ్‌ ప్రెసిడెంట్‌ కేటీఆర్

పల్లె  కన్నీరు 

..మిగతా 2లో

“ఆ ప్రాజెక్టు ను ఆపండి”.. 
గోదావరి, కృష్ణా  నదీ  
యాజమాన్య బోర్డు లకు..
తెలంగాణ నీటిపారుదల 
శాఖ ఇంజనీర్‌-ఇన్‌-చీఫ్ లేఖ
లేఖలో గోదావరి - బనకచర్ల 
లింక్ విషయం ప్రస్తా వన 2

రాష్ట్ రం ఏర్పడ్డ ప్పుడు, ఇప్పుడు పీసీసీ అధ్యక్షు లు బీసీలే

బీసీని లేదా ఎస్సీని రాష్ట్ర  అధ్యక్షు డిని చేయండి

విలాసాలకు హెలికాప్ట ర్ వాడే అలవాటు లేదు

మీలాగా సొంత హెలికాప్ట ర్ కాంగ్రె స్ కు లేదు

ఎమ్మెల్సీ డాక్ట ర్ అద్దంకి దయాకర్ వ్యాఖ్యలు

జాతీయ అధ్యక్షుడు 

ఎవరు?
హైదరాబాద్ ఏప్రిల్ 24(ప్రజాస్వరం):

బీఆర్ఎస్ పార్టీకి రాష్ట్ర శాఖ ప్రెసిడెంట్ ఎవరు?..జాతీయ అధ్యక్షుడు ఎవరు? అని ఎమ్మెల్సీ డాక్టర్ 
అద్దంకి దయాకర్ ప్రశ్నించారు. కేటీఆర్ దమ్ముంటే రాష్ట్ర పార్టీ అధ్యక్షుడు పదవి తెచ్చుకో అని ఫైర్‌ 
అయ్యారు. రేవంత్ రెడ్డి లాగ పీసీసి అధ్యక్షుడు అయిన రెండు సంవత్సరాలలో ముఖ్యమంత్రివి కావాల-
న్నారు. మీడియాతో మాట్లాడి న అద్దంకి.. బీఆర్‌ఎస్, కేటీఆర్‌ను తీవ్రంగా విమర్శించారు. తెలంగాణ 

ఏర్పడ్డప్పుడు, ఇప్పుడు పీసీసీ అధ్యక్షులు
..మిగతా 2లో

జాతీయ అధ్యక్షుడు ఎవరు?

కలలో కూడా ఊహించని విధంగా శిక్షిస్త ాం
మొదటిపేజి తరువాయి 
పహల్గా మ్ మృతులకు నివాళులర్పించారు. 

మోదీతో పాటు సభలోని వారంతా ఒక నిమిషం 
పాటు మౌనం పాటించి అంజలి ఘటించారు. ఈ 
కష్ట సమయంలో బాధిత కుటుంబాలకు యావత్ 
దేశం అండగా ఉందని.. క్షతగాత్రులను ఆదుకు-
నేందుకు ప్రభుత్వం అన్ని ప్రయత్నాలు చేస్తోందని 
మోడీ తెలిపారు. ఈ ఉగ్రదాడి కారణంగా ఓ తల్లి 
కుమారుడిని కోల్పోయిందని.. ఓ సోదరికి జీవిత 
భాగస్వామి దూరమయ్యాడని అన్నారు. కార్గిల్‌ 
నుంచి కన్యాకుమారి వరకు ప్రతిఒక్కరిలోనూ 

బాధ, ఆగ్రహం ఉన్నాయని తెలిపారు. ఇది కేవలం 
పర్యాటకులకు జరిగిన దాడి మాత్రమే కాదని.. 
భారత ఆత్మపై దాడి చేసేందుకు శత్రువులు చేసిన 
సాహసంగా అభివర్ణించారు. పహల్గా మ్ ఉగ్రదాడి 
వెనక ఉన్నవారు.. కుట్రలో భాగమైన వారికి ఊహ-
కందని రీతిలో శిక్ష విధిస్తామని హెచ్చరించారు. 
ప్రతి ఉగ్రవాదిని గుర్తించి, ట్రాక్‌ చేసి, శిక్షిస్తామని 
యావత్‌ భారతీయులకు హామీ ఇస్తున్నానని 
మోడీ ప్రకటించారు. ఉగ్రమూకల వెన్నెముకను 
140 కోట్ల మంది విరిచేస్తారని ప్రధాని గట్టిగా  
హెచ్చరించారు.

“ఆ ప్రాజెక్టు ను ఆపండి”.. 

మొదటిపేజి తరువాయి 
బీసీలే అన్నారు. దమ్ముంటే తమ పార్టీలో బీసీని 

లేదా ఎస్సీని రాష్ట్ర అధ్యక్షుడిని చేయండి? అని ప్ర -
శ్నించారు.

బీఆర్ఎస్ లాగ విలాసాలకు హెలికాప్టర్ వాడే 
అలవాటు కాంగ్రెస్ కు లేదని.. తమలాగా సొంత 
హెలికాప్టర్ కాంగ్రెస్‌కు లేదని అద్దంకి దయాకర్ 
అన్నారు. “రెండు మూడు ప్రోగ్రామ్స్ ఉంటే ఆర్థిక 
భారం పడకుండా హెలికాప్టర్ వాడుతున్నారు. 
బీఆర్ఎస్ రజతోత్సవ సభ అని పెడుతున్నారు. 
బీఆర్ఎస్ రజతోత్సవాలా? టీఆర్ఎస్ రజతో -
త్సవాలా? బీఆర్ఎస్ పుట్టి 3ఏళ్లు , టీఆర్ఎస్ 
కనుమరుగై మూడు ఏళ్లు . దేని రజతోత్సవాలో 
చెప్పాలి. బీఆర్ఎస్ జనతా గ్యారేజ్ సమస్యలు చె-
ప్పుకోవడానికి ప్రజలు వస్తున్నారు అని కేటీఆర్ 
అంటున్నారు. జనతా గ్యారేజ్ లో ఓనర్ కొడుకు 
విలన్. మీ జనతా గ్యారేజ్ లో కేటిఆర్ నువ్వు 
విలన్ అన్నట్లా ? కేసీఆర్ పిలుపు కోసం ప్రజలు 
ఎదురు చూస్తున్నారు అంటున్నారు. ఇప్పటికే 
కేటిఆర్, హరీష్ రావు, కవితలు ప్రజలకు కథలు 
చెప్తున్నారు. కేసీఆర్ బయటకు వచ్చి పిట్ట కథలు 
చెప్తారా?” అని ఎమ్మెల్సీ ప్రశ్నించారు.

సభ కోసం 300 కోట్లు  ఖర్చు పెట్టి జనాన్ని 
తరలిస్తున్నారని ఎమ్మెల్సీ అద్దంకి దయాకర్‌ 
ఆరోపించారు. చేయి గుర్తుకు వ్యతిరేకంగా 
గులాబీ కాడకు కమలం పువ్వు అంటుపెట్టా రని.. 
సన్న బియ్యం తెలంగాణలో ఇస్తుంటే.. ఏపీలో 
కూటమి ప్రభుత్వం ఎందుకు ఇవ్వట్లేదో బీజేపీ 
నేతలు చెప్పాలని ప్రశ్నించారు. తెలంగాణలో 
బీఆర్ఎస్ పార్టీ బీజేపీ కోసమే బ్రతుకుతున్నదని.. 
మళ్ళీ ఎన్డీయేలకు పోవాలని కేటిఆర్ చంద్రబాబు -
కు బిస్కెట్లు  వేస్తున్నడని విమర్శించారు.

	 గోదావరి, కృష్ణా  నదీ యాజమాన్య 
బోర్డు లకు..

	 తెలంగాణ నీటిపారుదల శాఖ 
ఇంజనీర్‌-ఇన్‌-చీఫ్ లేఖ

	 లేఖలో గోదావరి - బనకచర్ల లింక్ 
విషయం ప్రస్తా వన
హైదరాబాద్ ఏప్రిల్ 24(ప్రజాస్వరం):

గోదావరి, కృష్ణా  నదీ యాజమాన్య బోర్డు లకు 
తెలంగాణ నీటిపారుదల శాఖ ఇంజనీర్‌-ఇన్‌-చీఫ్ 
(ఈఎన్సీ) లేఖ రాసింది. గోదావరి – బనకచర్ల 
లింక్ విషయంలో ఏపీ ముందుకెళ్లకుండా 
చూడాలని లేఖలో పేర్కొంది. ఎలాంటి అనుమ-
తుల్లేకుండా ప్రాజెక్టు  చేపడుతున్నారని గతంలో 
తెలంగాణ ప్రభుత్వం అభ్యంతరం తెలిపామని 
ఈఎన్సీ వెల్లడించింది. పనులు విభజన చట్టం, 
ట్రైబ్యునల్ అవార్డు లకు విరుద్ధమని… తెలంగా-
ణకు నష్టం జరుగుతుందన్న ఈఎన్సీ తెలిపింది.

ఈ నెల ఏడో తేదీన జరిగిన జీఆర్ఎంబీ సమా -
వేశంలోనూ ఈ అంశాన్ని ప్రస్తావించామంది. 
ప్రతిపాదన ఇంకా ప్రాథమిక దశలోనే ఉందని 
ఆ రోజు జీఆర్ఎంబీ ఛైర్మన్, ఏపీ సభ్యులు 
సమాధానం ఇచ్చారని తెలిపింది. కానీ, మరుసటి 
రోజే గోదావరి – బనకచర్ల లింక్ కోసం ఏపీ ప్ర -
భుత్వం జలహారతి కార్పోరేషన్ ఏర్పాటు చేస్తూ 
ఉత్తర్వులు జారీ చేసిందని తెలంగాణ ఈఎన్సీ 
పేర్కొంది. “ఏ మాత్రం ఆలస్యం చేయకుండా 
తక్షణమే స్పందించి ఏపీని నిలువరించాలి. 
పోలవరం ప్రాజెక్టు , తాడిపూడి ఎత్తిపోతల 
పథకాలపై ఇందుకు సంబంధించిన ఎలాంటి 
టెండర్ల ప్రక్రియ చేపట్టవద్దు . కృష్ణా  జలాలకు 
సంబంధించి ట్రైబ్యునల్ లో వాదనలు జరుగు-
తుండగా… జలాల మళ్లింపు కోసం ఉత్తర్వులు 
ఇవ్వరాదు. ఏపీ జారీ చేసిన జలహారతి కార్పోరే -
షన్ ఉత్తర్వులను నిలిపివేసేలా చూడాలి.” అని 
తెలంగాణ ఈఎన్సీ లేఖలో స్పష్టం చేసింది.

పిచ్చి పిచ్చి మాటలు మాట్లా డితే ఊరుకోం
	 కాంగ్రెస్ నాయకుల్లా రా... ఖబడ్దా ర్ 
	 వరంగల్‌ జిల్లా లో పర్యటనలో ఎమ్మెల్సీ 

కల్వకుంట్ల  కవిత
	 కాంగ్రెస్ ప్రభుత్వం నిప్పులు చెరిగిన 

ఎమ్మెల్సీ కవిత.
హైదరాబాద్ ఏప్రిల్ 24(ప్రజాస్వరం):

తెలంగాణ జాగృతి అధ్యక్షురాలు, బీఆర్‌ఎస్‌ ఎమ్మె -
ల్సీ కల్వకుంట్ల కవిత వరంగల్‌ జిల్లా లో పర్యటిస్తు-
న్నారు. ఈ నేపథ్యంలో ఆమె ఓరుగల్లు లోని భద్రకాళి 
అమ్మవారిని దర్శించుకున్నారు. అక్కడ ఆమె ప్రత్యేక 
పూజలు చేసి మొక్కులు తీర్చుకున్నారు. అనంతరం 
ఆమె ఎల్కతుర్తి లో బీఆర్‌ఎస్‌ రజతోత్సవ సభ ఏర్పా-
ట్లను పరిశీలించిన ఎమ్మెల్సీ కల్వకుంట్ల కవిత ఆపై 
మీడియాతో ముచ్చటించారు. ఈ సందర్భంగా ఆవిడ 
మాట్లా డుతూ..

తెలంగాణ ఉనికిని కోల్పోతున్న సమయంలో 
కేసీఆర్ పిడికిలి బిగించి తెలంగాణ ఉద్యమంతో 
అందరినీ ఒక్క తాటికి పైకి తెచ్చి తెలంగాణ ను 
ఉనికి కాపాడాడన్నారు. 2001లో కేసీఆర్ పెట్టిన 
తెలంగాణ పార్టీ టిఆర్ఎస్ పార్టీ 25 సంవత్సరాలు 

పూర్తిచేసుకుందని తెలిపారు. వరంగల్ గడ్డ అంటే 
ఉద్యమాల గడ్డని, తెలంగాణ ఉద్యమానికి స్ఫూర్తిని-
చ్చిందని.. వరంగల్ లో సభ పడితే విదేశాల్లో  ఉన్న 
వాళ్ళు కూడా వచ్చి మద్దతు తెలిపారని గుర్తు చేసారు.

ఇక ప్రస్తుత కాంగ్రెస్ ప్రభుత్వం ఆడపిల్లల్ని 
మోసం చేసిందని.. స్కూటీలు ఇస్తామని విద్యార్థు లు 
మోసం చేసారని అన్నారు. అలాగే బంగారం ఇస్తా -
మని చెప్పి మహిళలను మోసం చేసారని తెలిపారు. 
ఇలా మోసం చేసిన కాంగ్రెస్ పార్టీకి బుద్ధి చెప్పాలంటే 
మహిళలు సభకు పెద్ద ఎత్తున హాజరు కావాలన్నా-
రు. తెలంగాణ తలపై కాలేశ్వరం నిర్మించి రైతన్నకు 
మరోసారి ఇచ్చిన కేసీఆర్ కు మద్దతుగా రైతన్నలు 
పెద్ద ఎత్తున సభలో పాల్గొ నలన్నారు. అప్పుడు 
కాంగ్రెస్ పార్టీలో 12 మంది చనిపోతే ఒత్తిడి మేరకు 
మాత్రమే తెలంగాణ ఇచ్చిందని, ఇప్పుడు అదే 
కాంగ్రెస్ పార్టీ మళ్లీ మోసం చేస్తుంది కుట్రలు చే -
స్తుందని ఆమె పేర్కొన్నారు. ఆ కుట్రలన్నిటిని పటా-
పంచలు చేయాలంటే ఈ సభను విజయవంతం 
చేయాలని ఆమె కోరారు.

కేసిఆర్ మహిళలకు రాజకీయాల్లో  అవకాశాలు 
కల్పించే లాగా రిజర్వేషన్ తీసుకువచ్చిన ఘనత 

ఉందని, ఎల్కతుర్తి సభలో ప్రత్యేక మహిళా గ్యాలరీ -
లను ఏర్పాటు చేస్తున్నమని, సభకు వచ్చే మహిళల-
కు ఎలాంటి ఇబ్బంది లేకుండా చూసుకుంటామని 
అవ్విడా తెలిపారు. కాంగ్రెస్ నాయకుల్లారా  ఖబర్దా ర్.. 
ప్రజలకు నీ మోసం ఏంటో తెలిసిపోయిందని, 16 నె-
లల్లోనే  మీరు ఏమి చేయలేరని తెలంగాణ ప్రజలకు 
తేలిపోయిందని ధ్వజమెత్తారు. కాంగ్రెస్ నాయకుల్లా -

రా అవాకలు చెవాకులు పేలుస్తున్నారు. మా సభలో 
పల్లీలు, బఠానీలు అమ్ముకునే అంత మంది కూడా 
మీరు ఉండరు. అవాకులు, చివాకులు పేలిస్తే చూస్తూ 
ఊరుకోమని అన్నారు. రూపాంతరం చెందడం 
అనేది సర్వసాధారణం.. టీఆర్ఎస్ బీఆర్ఎస్ గా 
రూపాంతరం మాత్రమే చెందింది.. పార్టీ మారలేదని 
ఆవిడ మాట్లా డారు.

కాంగ్రెస్​ పాలనలో పల్లె కన్నీరు
	 పూర్తిగా గాడితప్పిన గ్రామస్వరాజ్యం
	 పంచాయతీరాజ్ వ్యవస్థ నిర్వీర్యం 

చేస్తు న్న సీఎం రేవంత్​
	 ఏడాదిన్నర గడిచినా స్థా నిక సంస్థలకు 

ఎన్నికల్లే వ్​
	 కనీస వసతులకు దూరమైన 

పల్లె వాసులు
	 కేసీఆర్​ హయాంలో ప్రతీ పల్లె లో ప్రగతి 

పరుగులు
	 బీఆర్​ఎస్​ పార్టీ వర్కింగ్‌  

ప్రెసిడెంట్‌ కేటీఆర్‌
	 హైదరాబాద్ ఏప్రిల్ 24(ప్రజాస్వ-

రం):
పదేళ్ల పాలనలో ఉద్యమ నినాదాలను నిజం 

చేయడమే కాదు.. గ్రామస్వరాజ్యం కోసం జాతిపిత 
మహాత్మగాంధీ కన్నకలలను తెలంగాణ తొలి ము-
ఖ్యమంత్రి కేసీఆర్ సాకారం చేశారని బీఆర్ఎస్ 
వర్కింగ్ ప్రెసిడెంట్, మాజీ మంత్రి కల్వకుంట్ల 
తారక రామారావు వెల్లడించారు. ‘ఇవాళ జాతీయ 
పంచాయతీరాజ్ దినోత్సవం జరుపుకుంటున్న 
వేళ.. పల్లెసీమలే దేశానికి పట్టు గొమ్మలన్న… 
మహాత్మా గాంధీ ఆశయాలే స్ఫూర్తిగా బీఆర్ఎస్ 
పాలనలో ప్రాణంపోసిన ‘పల్లెప్రగతి’ని గుర్తుచేసు-
కోవాల్సిన సందర్భమిది’ అని తెలిపారు. ఈ మేరకు 
సోషల్ మీడియా మాధ్యమం ఎక్స్ వేదికగా కేటీఆర్ 
ట్వీట్ చేశారు. సమైక్యపాలనలో దశాబ్దా లపాటు 
దగాపడ్డ పల్లెలను.. దర్జా గా కాలర్ ఎగరేసుకునే 
స్థాయి కి తీర్చిదిద్దిన సందర్భాలు అపూర్వం, అనితర 
సాధ్యమని మాజీ మంత్రి కేటీఆర్ అభివర్ణించారు.
కేసీఆర్ హయాంలో ప్రతీ పల్లె లో ప్రగతి

సమస్యల సుడిగుండంలో విలవిలలాడిన ప్రతి 
పల్లె నాడు సకల సౌకర్యాల హరివిల్లైందని మాజీ 
మంత్రి కేటీఆర్ గుర్తుచేసుకున్నారు. కేసీఆర్ సం-
కల్పంతో ప్రతి పల్లెసీమ ప్రగతిసీమగా మారిందని 
కొనియాడారు. ప్రతి పల్లెలో డంప్ యార్డు  తప్ప.. చెత్త 

కంపు లేని పరిస్థితి ఉందని చెప్పారు. కూలిపోయే 
స్థితి ఉన్న ఖాళీ ఇళ్ల కిరికిరి నుంచి పొంగిపొర్లే 
మురుగు కాల్వల శుభ్రత వరకూ ప్రతి సమస్యకు 
పదేళ్ల పాలనలో శాశ్వత పరిష్కారం చూపామని 
అన్నారు. కలుషిత నీటి కలకలం లేకుండా, సీజనల్ 
రోగాల చింతన లేకుండా సాగిన పంచాయతీల 
ప్రస్థా నం గ్రామస్వరాజ్యంలో ఓ స్వర్ణయుగమని 
తెలిపారు. పచ్చదనానికి కొదవ లేకుండా, నిధులకు 
కొరత లేకుండా, విధులకు ఆటంకం లేకుండా, 
ప్రతి గ్రామాన్ని మెరుగైన జీవనానికి మారుపేరుగా 
మార్చారని.. ఇది కేసీఆర్ విజన్ అని మాజీ మంత్రి 
కేటీఆర్ ఉద్ఘా టించారు.
కాంగ్రెస్​ పాలనలో కనీస వసతులు కరువు

దేశంలో మూడు శాతం జనాభా ఉన్న తెలంగాణ, 
పల్లెప్రగతిలో 30 శాతం అవార్డు లను గెలుచుకోవ -
డం పల్లె ప్రగతిలో భాగస్వాములైన ప్రతి ఒక్కరి విజ-
యమని మాజీ మంత్రి కేటీఆర్ అన్నారు. నాడు పదే-
ళ్లపాటు మురిసిన పల్లె, కాంగ్రెస్ పాలనలో నేడు మళ్లీ 
కన్నీరు పెడుతోందని ఆరోపణలు చేశారు. కాంగ్రెస్ 
పాలనలో గ్రామస్వరాజ్యం పూర్తిగా గాడితప్పిందని 
విమర్శించారు. ఏడాదిన్నర గడిచినా స్థా నిక సంస్థ -
లకు ఎన్నికలు లేవని చెప్పారు. 15వ ఆర్థిక సంఘం 
నిధులు లేవని అన్నారు. గ్రామాల్లో  కనీస వసతులు 
లేవన్నారు. పల్లెప్రజలకు గుక్కెడు మంచినీళ్లు  దిక్కు 
లేవని చెప్పారు. చివరికి పంచాయతీ సిబ్బందికి 
వేతనాలు లేవు. ఉపాధి హామీ కూలీలకు పనిదినా-
లు లేవు, మాజీ సర్పంచ్‌ల బిల్లు లకే మోక్షం లేదని 
అన్నారు. దేశంలోనే ఆదర్శ గ్రామాలకు చిరునామా-
గా నిలిచిన తెలంగాణ పల్లెలు అధ్వాన పరిస్థితులకు 
అడ్రస్‌గా మారడం అత్యంత బాధాకరమని చెప్పుకొ -
చ్చారు. ఢిల్లీ పార్టీలను నమ్మిన పాపానికి పంచాయ-
తీరాజ్ వ్యవస్థను పూర్తిగా నిర్వీర్యం చేసిన తీరును 
తెలంగాణ పల్లె ప్రజలు గమనిస్తున్నారని అన్నారు. 
కేంద్రంలో అధికారంలో ఉండి తీవ్ర అన్యాయం చేస్తు -
న్న బీజేపీకి, పచ్చని పల్లెలను సంక్షోభంలోకి నెట్టిన 
కాంగ్రెస్ పార్టీకి కర్రుగాల్చి వాతపెడతారని మాజీ 

చౌకబారు రాజకీయాలు మానుకోండి
	 కాంగ్రెస్ పార్టీ తీరుపై తీవ్ర స్థా యిలో 

విరుచుకుపడ్డ బీజేపీ  
ఎంపీ డాక్టర్ లక్ష్మణ్.

హైదరాబాద్ ఏప్రిల్ 24(ప్రజాస్వరం): 

బీజేపీ రాష్ట్ర కార్యాలయంలో మీడియాతో మాట్లా -
డిన బీజేపీ రాజ్యసభ సభ్యుడు డాక్టర్ లక్ష్మణ్, కాంగ్రెస్ 
పార్టీ తీరుపై తీవ్ర స్థాయి లో విరుచుకుపడ్డా రు. 
తాజాగా జరిగిన ఉగ్రదాడిపై కాంగ్రెస్ నాయకులు 
చేస్తున్న వ్యాఖ్యలు బాధాకరమని అన్నారు. కాంగ్రెస్ 
పార్టీ భద్రతా వ్యవస్థ వైఫల్యాన్ని చూపించేందుకు 
ప్రయత్నిస్తూ రాజకీయ లబ్ధి కోసం మాట్లా డుతుం-
దన్నారాయన. కాంగ్రెస్ నేతలు CWC సమావేశం-
లో దాడి ఘటనను పొలిటికల్ ఈవెంట్‌లా మార్చే 
ప్రయత్నం చేశారని ఆయన ఆరోపించారు. భద్రతా 
సమస్యపై అసత్య ప్రచారాలు చేసి ప్రజల్లో  అపోహలు 
సృష్టించేందుకు కాంగ్రెస్ పూనుకుంటోందని విమ-
ర్శించారు. కాగా, కాంగ్రెస్ పార్టీకి పాకిస్తాన్ పట్ల ఉన్న 
ప్రేమ కొత్తది కాదని, ఇప్పటికే మన రాష్ట్రా నికి చెందిన 
కొందరు కాంగ్రెస్ నేతలు పాకిస్తాన్‌ను ప్రేమిస్తున్నా-
రని అన్నారు. అలాంటి నేతలకు భారత భద్రతపై 

మాట్లా డే అర్హత లేదని ఆయన అన్నారు.

అలాగే కాంగ్రెస్ నేతలు హిందువులపై దాడులను 
నెపంగా చూపించి ‘సాఫ్రాన్ టెర్రరిజం’ అంటూ 
మాట్లా డినవాళ్లే.. ఇప్పుడేమిటో ‘ఇస్లా మిక్ టెర్రరి-
జం’, ‘జిహాదీ టెర్రరిజం’ అనే పదాలను ఉపయో-
గించేందుకు కూడా భయపడుతున్నారని విమర్శిం-
చారు. రాబర్ట్ వాద్రా చేసిన వ్యాఖ్యలు ఉగ్రవాదాన్ని 
సమర్థించేలా ఉన్నాయని పేర్కొంటూ, కాంగ్రెస్ 
పార్టీ అతని వ్యాఖ్యలపై ఎందుకు స్పందించడం 
లేదని ప్రశ్నించారు. కావాల్సినప్పుడు మాట్లా డే బీ-
ఆర్ఎస్ పార్టీ ఈ విషయంలో మాత్రం నోరు మెదప -
కపోవడమేమిటని ఆయన అన్నారు. మజ్లిస్ పార్టీకి 
మద్దతు ఇవ్వాలన్న ఉద్దేశంతోనే ఇలా చేస్తుందా 
అని ఆయన సందేహం వ్యక్తం చేశారు. ట్విట్టర్ లో 
చురుగ్గా  ఉండే కేటీఆర్, ఎమ్మెల్సీ ఎన్నికల్లో  మజ్లి -
స్‌కు సహకరించారని అన్నారు. చివరగా కాంగ్రెస్ 
చౌకబారు రాజకీయాలు మానుకోవాలని, దేశ భద్రత 
వంటి సున్నిత అంశాలను రాజకీయ ప్రయోజనాల 
కోసం ఉపయోగించకూడదని ఎంపీ డాక్టర్ లక్ష్మణ్  
అన్నారు.

హైదరాబాద్‌లో వీసా గడువు తీరిన  
చాలా మంది బంగ్లా , పాక్ దేశస్థు లు

	 హైదరాబాద్ అప్రమత్తంగా ఉండాల్సిన 
అవసరం ఉంది

	 వీసా గడువు తీరిన చాలా మంది 
ఉన్నారు

	 వీరందరిని వెంటనే వెనక్కి పంపి 
వేయాలి

	 వీరి ఏరివేతకు పోలీసులకు  
పూర్తి స్వేచ్ఛ ఇవ్వాలి

హైదరాబాద్ ఏప్రిల్ 24(ప్రజాస్వరం): 

హైదరాబాద్ అప్రమత్తంగా ఉండాల్సిన అవసరం 
ఉందని బీజేపీ మాజీ ఎమ్మెల్యే ఎన్వీఎస్ఎస్ ప్రభాక-
ర్ సూచించారు. వీసా గడువు తీరిన చాలా మంది 
బంగ్లా , పాక్ దేశస్థు లు హైదరాబాద్‌లో ఉన్నారన్నా-
రు. వీరందరిని వెంటనే వెనక్కి పంపి వేయాలని 
డిమాండ్ చేశారు. వీరి ఏరివేతకు పోలీసులకు పూర్తి 
స్వేచ్ఛ ఇవ్వాలని సూచించారు. హైదరాబాద్ లో 
స్లీపర్ సెల్స్ ఉన్నారని గతంలో చాలా సందర్భాల్లో  
రుజువైందని.. స్లీపర్ సెల్స్ కు హైదరాబాద్ ఎంపీ 
మద్దతు ఉందని ఆరోపించారు.

దీంతో పాటు బీఆర్ఎస్‌ ఉత్సవాలపై కూడా మాజీ 
ఎమ్మెల్యే ప్రభాకర్ మాట్లా డారు. “బీఆర్‌ఎస్ ఏం 

సాధించిందని ఉత్సవాలు జరుపుతున్నారు?యువ-
రాజుకి పట్టం కట్టేందుకు ఉత్సవాలు చేస్తున్నారా? 
బీర్‌ఆర్‌ఎస్ రూలింగ్ లోనే కాదు… ప్రతిపక్షంలో 
కూడా ఫెయిలైన పార్టీ. బీఆర్ఎస్ కు సేనాధిపతి తిరు-
గుబాటు తప్పదు. మిషన్ కోసం ఏర్పాటు చేసిన పార్టీ 
కమీషన్‌లు తీసుకుంది. నాలుగు కోట్ల మంది కొరకు 
పార్టీ అని ఒక్క కుటుంబానికే పరిమితం చేశారు. బీ-
ఆర్‌ఎస్‌కు ఉత్సవాలు జరుపుకునే అర్హత లేదు.” అని 
మండిపడ్డా రు.

మెట్రోలో బెట్ట ింగ్ ప్రమోషన్స్.. 
	మె ట్రోరైలు ఎండీకి హైకోర్టు  నోటీసులు 
	మె ట్రో రైల్లో  బెట్టింగ్  ఆప్ ప్రమోషన్‌పై 

హైకోర్టు లో పిల్
	పి ల్ దాఖలు చేసిన  

అడ్వకేట్ నాగూర్ బాబు
	పి టిషన్‌పై విచారణ జరిపిన హైకోర్టు

హైదరాబాద్ ఏప్రిల్ 24(ప్రజాస్వరం): 

మెట్రో రైలు లో బెట్టింగ్ ప్రమోషన్ ఫై హైకోర్టు  
విచారణ చేపట్టింది. మెట్రో రైల్లో  బెట్టింగ్ ఆప్ ప్రమో-
షన్‌పై హైకోర్టు లో పిల్ దాఖలైంది. అడ్వకేట్ నాగూర్ 
బాబు ఈ పిల్ దాఖలు చేశారు. హైదరాబాద్ మెట్రో 
రైలు లిమిటెడ్ బోర్డ్ డైరెక్టర్స్ పై సీబీఐ ఎంక్వయిరీ 

వెయ్యాలని అందులో పేర్కొన్నారు. రోజుకి 5 లక్షల 
మంది ప్రయాణించే మెట్రో రైలులో ఐఏఎస్, ఐపీఎస్ 
లు బోర్డు  ఆఫ్ డైరెక్టర్స్ గా ఎలా ప్రమోషన్ అనుమతిస్తు-
న్నారని ప్రశ్నించారు.

హెచ్‌ఎంఆర్‌ఎల్  లేదా అనుబంధ సంస్థలు ఇల్లిగల్ 
బెట్టింగ్ అప్ ప్రమోట్ చేయడానికి ఎన్నికోట్ల ముడుపులు 
తీసుకొన్నారో ఈడీ దర్యాప్తు చేయాలని పిటిషనర్ కోరారు.. 
తెలంగాణ గేమింగ్ అమండమెంట్ యాక్ట్ 2017, 
అమల్లో  ఉందని పిటిషనర్ కోర్టుకు తెలిపారు.. పిటిషన్‌పై 
విచారించి హైకోర్టు మెట్రో రైలు ఎండీకి నోటీసులు జారీ 
చేసింది.. పూర్తి వివరాలతో కౌంటర్ దాఖలు చేయాలని ప్రతి 
వాదులకు హైకోర్టు ఆదేశించింది. తదుపరి విచారణ వచ్చే 
సోమవారానికి వాయిదా వేసింది.

అప్పటి వరకు అరెస్ట్  చేయొద్దు ”.. 
	 పాడి కౌశిక్ రెడ్డికి  

హైకోర్టు లో ఊరట..
	 రూ. 50లక్షల 

ఇవ్వాలంటూ 
బెదిరించాడని..

	సు బేదారి పీఎస్‌లో 
నమోదైన కేసు

	 కేసును కొట్టే యాలంటూ 
హైకోర్టు  కౌశిక్ రెడ్డి

	 అరెస్ట్ చేయొద్దంటూ 
హైకోర్టు  ఆదేశాలు
హైదరాబాద్ ఏప్రిల్ 24(ప్రజాస్వరం):

పాడి కౌశిక్ రెడ్డికి హైకోర్టు లో ఊరట 
లభించింది.. సుబేదారి పీఎస్‌లో నమోదైన 
కేసులో అరెస్ట్ చేయొద్దంటూ హైకోర్టు  ఆదేశాలు 
జారీ చేసింది.. సోమవారం వరకు కౌశిక్ రెడ్డిని 
అరెస్ట్ చేయొద్దంటూ హైకోర్టు  ఆదేశించింది. 
దర్యాప్తు కొనసాగించొచ్చని, పోలీసులకు సహ -
కరించాలని కౌశిక్ రెడ్డికి సూచించింది.. క్వారీ 
యజమాని మనోజ్‌ను 50లక్షల ఇవ్వాలంటూ 
బెదిరించాడని కౌశిక్‌పై కేసు నమోదైన విషయం 
తెలిసిందే. మనోజ్ భార్య ఉమాదేవి ఫిర్యాదు 
మేరకు సుబేదారి పీఎస్‌లో కేసు నమోదైంది. 
కేసును కొట్టేయాలంటూ పాడి కౌశిక్‌రెడ్డి 
హైకోర్టు ను ఆశ్రయించారు. రాజకీయ కక్ష్యల 
కారణంగానే కేసు నమోదు చేశారని కౌశిక్ రెడ్డి 

న్యాయవాది కోర్టు లో వాదించారు..
27న ఎల్కతుర్తిలో బీఆర్ఎస్ రజతోత్సవ 

వేడుకలు ఉన్నాయని న్యాయవాది కోర్టు కు 
తెలిపారు.. కమలాపూరం మండలం వంగ-
పల్లిలో క్వారీ నిర్వహిస్తున్న మనోజ్.. 2023 
అక్టో బర్‌25న 25లక్షల రూపాయలు కౌశిక్‌ 
రెడ్డికి మనోజ్ చెల్లించినట్లు  వాంగ్మూలం ఉంది 
కదా అని పీపీని హైకోర్టు  ప్రశ్నించింది.. బెదిరిం -
చడంతో రూ. 25లక్షలను కౌశిక్ రెడ్డికి మనోజ్ 
చెల్లించాడని పీపీ స్పష్టం చేశారు. ఇప్పుడు రూ. 
50లక్షలు ఇవ్వాలని బెదిరించడంతో పీఎస్‌లో 
ఫిర్యాదు చేసినట్లు  పేర్కొన్నారు. 2023లో 
ఎందుకు ఫిర్యాదు చేయలేదని పీపీని హైకోర్టు  ప్ర-
శ్నించింది. కౌశిక్‌ రెడ్డిని తదుపరి విచారణ వరకు 
అరెస్ట్ చేయొద్దని ఆదేశిస్తూ 28వ తేదీకి విచారణ 
వాయిదా వేసింది.

మియాపూర్‌లో నకిలీ డాక్టర్ బాగోతం..
	పి డియాక్ట్రిషన్ అంటూ ఆసుపత్రిలో 

వైద్యం
	మె డికల్ కౌన్సిల్ విజిలెన్స్ తనిఖీల్లో  

బట్ట బయలు
	 ఆలస్యంగా వెలుగులోకి వచ్చిన వైనం
	 నెల రోజులు గోప్యంగా  

ఉంచినట్లు  సమాచారం
హైదరాబాద్ ఏప్రిల్ 24(ప్రజాస్వరం): 

మియాపూర్ పోలీస్ స్టేషన్ పరిధిలో నకిలీ డాక్టర్ 
బాగోతం బయటపడింది. పిడియాక్ట్రిషన్ అంటూ 
ఆసుపత్రిలో వైద్యం నిర్వహించాడు నకిలీ డాక్టర్.. 
తెలంగాణ మెడికల్ కౌన్సిల్ విజిలెన్స్ తనిఖీల్లో  
ఈ విషయం ఆలస్యంగా వెలుగులోకి వచ్చింది.. 
మియాపూర్ అంకుర హాస్పిటల్‌లో డ్యూటీ డాక్ట-
ర్‌గా విధులు నిర్వర్తిస్తున్నాడు.. ఈ ఘటనపై కేసు 
నమోదు చేసిన పోలీసులు దర్యాప్తు చేస్తున్నారు.. 
ఈ అంశాన్ని మియాపూర్ పోలీసులు నెల రోజులు 
గోప్యంగా ఉంచినట్లు  తెలుస్తోంది. మీడియాకు 
ఎలాంటి సమాచారం ఇవ్వద్దని హాస్పిటల్ యాజ -
మాన్యానికి సిబ్బందికి వార్నింగ్ ఇచ్చింది.

ఎలాంటి అర్హతల్లేకుండా ‘వైద్యులు’గా చలామణి 
అవుతున్న ఎందరో.. ప్రజల ప్రాణాలతో చెలగాటమా-

డుతున్నారు. కొందరు మరో అడుగు ముందుకేసి.. 
తమ వీడియోల్లో  చెప్పినట్టు  చేస్తే మీకు రక్తపోటు, 
మధుమేహం, ఇతర వ్యాధులు అనేవి లేకుండా 
పోతాయంటూ ఇన్‌స్టా గ్రామ్, ఫేస్‌బుక్, వాట్సప్‌ల 
ద్వారా ఆకర్షిస్తూ.. అమాయకుల ప్రాణాలతో చెల-
గాటమాడుతున్నారు. వారు చెప్పినవి పాటించడమే 
కాకుండా స్టేటస్‌ పెట్టు కొని ప్రచారం చేయడంతో 
మరికొందరు ప్రజలు.. నకిలీ వైద్యుల వలలో పడు-
తున్నారు. రాష్ట్రంలో నగరాలు, పల్లెలనే తేడాల్లేకుం-
డా ఇలాంటివారు కోకొల్లలుగా పుట్టు కొస్తున్నారు. 
వీరికి వైద్య పట్టా లు లేకున్నా ఇంగ్లిషు వైద్యం, ఆయు -
ర్వేదం, హోమియో డాక్టర్లమంటూ సామాజిక మా -
ధ్యమాల ద్వారా అమాయకులను వంచిస్తున్నారని 
తెలంగాణ వైద్యమండలి వైద్యులు చెబుతున్నారు. 
అందుకే రోగులు వైద్యుల విషయంలో జాగ్రత్తలు 
పాటించాలి.

మెదక్, ఏప్రిల్ 24 (ప్రజా స్వరం) : 
ఈ నెల 27న బీఆర్‌ఎస్ పార్టీ సిల్వర్ జూబ్లీ బహిరంగ సభకు 

కౌడిపల్లి మండలం బూరూ గడ్డ గ్రామానికి చెందిన వంశరాజ్ 
రవి మాజీ సీఎం కేసీఆర్ పై అభిమానం తో గురువారం 
ఉదయం 5 గంటలకు పాదయాత్ర ప్రారంభించాడు. ఈ 
పాదయాత్ర మధ్యాహ్నానికి మెదక్ కు చేరుకోవడం జరిగింది. 

ఈ సందర్భంగా బీఆర్ఎస్ పార్టీ జిల్లా  కాట్యాలయంలో 
వంశరాజ్ రవి కి పార్టీ పట్టణ కన్వీనర్ మామిండ్ల  
ఆంజనేయులు శాలువ తో సన్మానించారు. అనంతరం 
వంశరాజ్ రవి మాట్లా డుతూ బీఆర్ఎస్ పార్టీ సిల్వర్ జూబ్లీ  
జరుపుకుంటున్న సందర్భంగా కేసీఆర్ అభిమానం తో ఈ 
పాదయాత్ర ను చేస్తు న్నట్లు  తెలిపారు. మాజీ సీఎం కేసీఆర్ 

పాలనలో అనేక సంక్షేమ పథకాలను ప్రవేశ పెట్టీ ప్రజలను 
ఆదుకోవడం జరిగిందని అన్నారు. కానీ ఇప్పుడు మోస 
పూరిత హామీలు ఇచ్చి అధికారంలోకి వచ్చిన కాంగ్రెస్ 
ప్రజలను పట్టించుకున్న పాపాన పోలేదని అన్నారు. ఇప్పటికీ 
ప్రజలు అందరూ కూడా మాజీ సీఎం కేసీఆర్ చేసిన పనులు 
అన్ని కూడా కళ్ళ ముందు కనబడుతున్నాయని అన్నారు.

రజతోత్సవ సభ కు పాదయాత్ర గా యువకుడు

సభను విజయవంతం చేయాలి

దౌల్తా బాద్, ఏప్రిల్ 24( ప్రజాస్వరం) : 
ఛలో వరంగల్ సభను విజయవంతం చేయాలని 

వాల్పోస్టర్ ఆవిష్కరించిన బీ ఆర్ఎస్ మండల 
పార్టీ అధ్యక్షులు సయ్యద్ రహీముద్దీన్ 

గురువారం మండల పరిధిలోని దొమ్మాట 
గ్రామంలో ఈనెల 27న వరంగల్ లో జరిగే 
మాజీ కెసిఆర్ బహిరంగ సభకు పెద్ద ఎత్తున 
రావాలని ప్రజలకు పిలుపునిచ్చి వాల్పోస్టర్ను 
ఆవిష్కరించారు దుబ్బాక ఎమ్మెల్యే కొత్త 
ప్రభాకర్ రెడ్డి ఆధ్వర్యంలో మండలం నుండి 
పెద్ద ఎత్తున జన సమీకరణ చేసి 27న జరిగే 
బహిరంగ సభకు మండల ప్రజలను 20 వేల 
నుండి 25 వేల వరకు తరలించే విధంగా 
చూస్తున్నాను అని తెలియజేశారు గ్రామాలలో 
తాజా మాజీ జెడ్పిటిసిలు ఎంపీటీసీలు తాజా 
మాజీ సర్పంచులు గ్రామాల అధ్యక్షులు 
అందరూ మమేకమై తమ తమ గ్రామాలలకు 
వచ్చే బస్సులు కానీ డీసీఎంలు లో కానీ పెద్ద 
ఎత్తున కార్యకర్తలు కదలి రావాల్సిందిగా విజ్ఞ -
ప్తి చేస్తున్నమన్నారు ఈ కార్యక్రమంలో మాజీ 
సర్పంచ్ మోహన్ రావు యూత్ అధ్యక్షులు 
నర్ర రాజేందర్ తదితరులు పాల్గొ న్నారు.

బీఆర్‌ఎస్ మండల అధ్యక్షుడు సయ్యద్ రహీముద్దీన్

దౌల్తా బాద్, ఏప్రిల్ 24( ప్రజా స్వరం) : 
అమాయకుపు పేదప్రజల అసైన్డ్ భూములను 

నిబంధనలకు విరుద్ధంగా తన కుటుంబం 
పేరిట రిజిస్ట్రేషన్ చేసుకున్న మెదక్ ఎంపీ 
రఘునందన్ రావు తిరిగి పేద ప్రజలకు 
అప్పగించాలని కాంగ్రెస్ నాయకులు 
డిమాండ్ చేశారు. మండల కేంద్రంలోని 
స్థా నిక ప్రెస్ క్లబ్ లో ఏర్పాటు చేసిన విలేక-
రుల సమావేశంలో వారు మాట్లా డుతూ బా -
ధ్యతగల పదవిలో ఉండి సామాన్య ప్రజల 
భూముల్లో  వ్యాపారం చేయడం సిగ్గు చేటు 
అన్నారు. రాష్ట్రవ్యాప్తంగా ఏ పేదవాడికి అసై-

న్మెంట్ భూమి రిజిస్ట్రేషన్ కానిది కేవలం 
ఎంపీ రఘునందన్ రావు కుటుంబానికి 
ఇలా అయిందని ప్రశ్నించారు. అసైన్మెంట్ 
భూమి కలిగిన రైతుల వద్ద నుంచి పొజిషన్ 
అక్రమంగా లాక్కొని వారికి ఇప్పటికీ 
డబ్బులు ఇవ్వకుండా ఇబ్బందులకు గురి 
చేస్తున్నారని తెలిపారు. ఓ రైతు రికార్డు  అసై -
న్మెంట్ భూమిగా ఉన్నప్పటికీ తన కూతురు 
పేరిట రిజిస్ట్రేషన్ ఎలా అయిందో చెప్పా-
లన్నారు. పేద ప్రజలకు న్యాయం జరిగే 
వరకు కాంగ్రెస్ పార్టీ వారి పక్షాన పోరాటం 
చేస్తుందని ఈ భూ దందాలో ఎవరి పాత్ర 

ఎంత ఉందో విచారణ చేపట్టి బాధ్యులపై 
చర్యలు తీసుకోవాలని డిమాండ్ చేశారు. 
ఈ భూధందా విషయాన్ని రెవెన్యూ మంత్రి 
దృష్టి తీసుకెళ్లి చర్యలు తీసుకుని ఎలా కృషి 
చేస్తామన్నారు. మండల పార్టీ అధ్యక్షుడు 
పడాల రాములు, ఉపాధ్యక్షుడు మద్దెల 
స్వామి, ఎస్సిసెల్ అధ్యక్షుడు లాలు, యూత్ 
కాంగ్రెస్ జిల్లా  ఉపాధ్యక్షుడు శశికాంత్, 
బాల శేఖర్ రెడ్డి,యూత్ కాంగ్రెస్ మండల 
అధ్యక్షుడు సూరంపల్లి వినోద్,రాయపోల్ 
యూత్ కాంగ్రెస్ అధ్యక్షుడు దయాకర్, 
అనిల్ గౌడ్, రాంబాబు ఉన్నారు.

రైతుల భూములు తిరిగివ్వండి

 దౌల్తా బాద్, ఏప్రిల్ 24 (ప్రజా స్వరం) : 

దళిత నాయకుడు బత్తుల చంద్రం పై దాడి చేసిన 
దుండగులను వెంటనే అరెస్ట్ చేసి ఎస్సీ ఎస్టీ 
అట్రాసిటీ కేసు నమోదు చేయాలని మాలమ -
హానాడు జాతీయ నాయకులు తుమ్మ శ్రీనివాస్ 
డిమాండ్ చేశారు. ఈ సందర్భంగా ఆయన 
మాట్లా డుతూ సిద్దిపేట జిల్లా  కేంద్రంలో 
హౌసింగ్ బోర్డ్ కాలనీలో దళితుడైన బత్తుల 
చంద్రం తన సొంత స్థలంలో 2016 సంవ -
త్సరంలో హనుమన్ గుడిని నిర్మించుకొని 
పూజారిని కూడా నియమించాడు. నేటి వరకు 
పూజలు, వార్షికోత్సవాలు బాగానే జరుగుతు-
న్న క్రమంలో హౌసింగ్ బోర్డ్ కాలనీలో స్థిర 
నివాసం ఉన్న కొందరు అగ్రకుల నాయకులు 
కుట్ర పన్ని ఒక దళితుడు హనుమాన్ 
దేవాలయం నిర్మించడం ఏంటని గుడిలోకి 
చంద్రంను కూడా రాకుండా అడ్డు కొని దాడి 
చేయడం జరిగింది. గుడికి శాశ్వత చైర్మన్ 
గా ఉన్న బత్తుల చంద్రం గల బోర్డు ను కూడా 
తొలగించారు. గుడిని వాళ్ళ ఆధీనంలో తీసుకు-
న్నారు. చంద్రం పై దాడి చేసినందుకు సిద్దిపేట 
వన్ టౌన్ పోలీస్ స్టేషన్ లో ఫిర్యాదు చేయడం 
జరిగింది.పోలీసులు పట్టించుకోకపోవడం వల్ల 
ఫిబ్రవరి 28 న ఎస్సీ ఎస్టీ జాతీయ కమిషన్ 
కు పిర్యాదు చేయడం జరిగింది. వెంటనే 
జాతీయ ఎస్సీ ఎస్టీ కమిషన్ స్పందించి సిద్దిపేట 
కమిషనర్ కి కేసు విచారణ చేపట్టి న్యాయం 

చేయాలని సిఫార్సు చేశారు.అలాగే మార్చి 
21 న రాష్ట్ర ఎస్సీ ఎస్టీ కమిషన్ కూడా ఫిర్యాదు 
చేయడం జరిగింది. మార్చి 23 న సిద్దిపేట 
జిల్లా  కేంద్రంలోని హౌసింగ్ బోర్డ్ కాలనీలో 
ఉన్న హనుమాన్ దేవాలయాన్ని రాష్ట్ర ఎస్సీ ఎస్టీ 
కమిషన్ చైర్మన్ బక్కి వెంకటయ్య పర్యటించి 
దళితులతో పాటు హౌసింగ్ బోర్డ్ కాలనీవాసు -
లతో సమావేశం నిర్వహించి, అక్కడ జరిగిన 
సంఘటనపై పూర్తి వివరాలు సేకరించారు. 
కుల మత భేదం లేకుండా  అందరూ కలిసిమె-
లిసి ఉండాలని పిలుపునిచ్చారు. దళితులంతా 

జై భీమ్ జై భీమ్ అంటూ దోషూలను వెంటనే 
అరెస్టు  చేయాలని ఎస్సీ ఎస్టీ కమిషన్ చైర్మన్ ని 
కోరారు. ఎస్సీ ఎస్టీ కమిషన్ చైర్మన్ స్పందించి 
పూర్తి విచారణ చేపట్టి బాధితుడికి న్యాయం 
చేయాలని పోలీసులను ఆదేశించారు. 
అయినప్పటికీ బత్తుల చంద్రం మీద దాడి 
చేసిన దుండగులను అరెస్ట్ చేయకపోవడం 
విడ్డూ రంగా ఉందన్నారు. వెంటనే దాడి చేసిన 
దుండగులను గుర్తించి బేషరతుగా అరెస్ట్ చేసి 
ఎస్సీ ఎస్టీ అట్రాసిటీ కేసు నమోదు చేయాలని 
డిమాండ్ చేశారు.

దుండగులను అరెస్ట్  చేయాలి
మాలమహానాడు జాతీయ నాయకుడు తుమ్మ శ్రీనివాస్

దౌల్తా బాద్, ఏప్రిల్ 24 (ప్రజాస్వరం) : 
జమ్మూ కాశ్మీర్ ఉగ్రవాదుల దాడిని 
తీవ్రంగా ఖండిస్తూ  మండల 
కేంద్రమైన దౌల్తా బాద్ లోని శ్రీ 
హనుమాన్ దేవాలయం ఆవరణలో 
కొవ్వొత్తు ల ప్రదర్శనను   ప్రధాన 
వీధులలో నిర్వహించారు. 
అనంతరం శివాజీ చౌరస్తా లో 
విలేకరుల సమావేశంలో హిందూ 
సంఘాల నాయకులు మాట్లా డుతూ 
ఇటీవల జమ్మూ కాశ్మీర్లో  
విహారయాత్రలో ప్రయాణిస్తు న్న 
యాతకులపై కాల్పులు జరిపి హత్య 
చేయడం బాధాకరమన్నారు. చంపే 
ముందు విహారయాత్రలను 

ఒక్కొక్కరిని పిలుచుకుంటూ వారు 
వేసుకున్న వస్త్రా లను విడిపించి 
పురుషాంగాలను చూసి కాల్చి 
చంపడం మానవజాతి సిగ్గు పడే చర్య  
అని మండిపడ్డా రు.    మనమంతా 
భారతీయులం అంటూ ఎన్నికలలో 
ప్రచారం చేస్తూ  అధికారాన్ని 
పొందిన నాయకులు ఈ 
సంఘటనపై నోరు మెలిపకపోవడం 
బాధాకరమన్నారు.  హిందువులంతా 
నాకేమీ సంబంధం నేను నా 
కుటుంబం సంతోషంగా 
ఉన్నామనుకునే హిందువులు 
ఇకనైనా చైతన్యం కాకపోతే జమ్మూ 
కాశ్మీర్ లో జరిగిన సంఘటన 

మాదిరిగానే మన గ్రామాలను కూడా 
జరిగే ప్రమాదం ఉందని వారి 
మండిపడ్డా రు. మరణించిన వారి  
ఆత్మ శాంతించాలని మౌనం 
పాటించడం జరిగిందని వారు 
తెలిపారు .భారతదేశంలో జీవిస్తు న్న 
వారు ప్రతి ఒక్కరూ మేము 
భారతీయులం అన్న విషయాన్ని 
మర్చిపోయి మనందరం జీవిస్తు న్న 
అన్నారు. ఇకనైనా ఇలాంటి చర్యలు 
జరగకుండా ప్రభుత్వాలు చర్యలు 
తీసుకోవాలని సంఘ సభ్యులు 
తెలిపారు. ఈ కార్యక్రమంలో  
హిందూ సంఘాల సభ్యులు 
పాల్గొన్నా రు.

పహల్గా మ్‌లో ఉగ్రవాదుల దాడి బాధాకరం 

కేంద్ర ప్రభుత్వ కార్మిక రైతు ప్రజా  
వ్యతిరేక విధానాలు వెనక్కి తీసుకోవాలి

	 కార్మికులను విచ్చిన్నం చేసే మతోన్మాద 
చర్యలు తిప్పి కొడదాం

	 మే 20న జరిగే సార్వత్రిక సమ్మె 
విజయవంతం చేద్ద ాం

	 సిఐటియు రాష్ట్ర  ఉపాధ్యక్షులు  
పి జయలక్ష్మి

వనపర్తి ప్రతినిధి ఏప్రిల్ 24(ప్రజాస్వరం):కేంద్ర 
ప్రభుత్వ కార్మిక రైతు వ్యతిరేక విధానాలు వెనక్కి తీసు -
కోవాలని, కార్మికులను విచ్చినం చేసి మతోన్మాద చర్య -
లను ఐక్యంగా కలిసి తిప్పికొడదామని సిఐటియు 
రాష్ట్ర ఉపాధ్యక్షులు పి జయలక్ష్మి సిఐటియు జిల్లా  
కార్యదర్శి పుట్ట ఆంజనేయులు పిలుపునిచ్చారు. 
గురువారం వనపర్తి  యాదవ భవన్ లో తెలంగాణ 
కేంద్ర, రాష్ట్ర కార్మిక సంఘాలు, సిఐటియు, 
టియుసిఐ, ఏఐటీయూసీ, బి.ఆర్.టి.యు ఆధ్వర్యం-
లో మే 20న జరుగు దేశ వ్యాప్త సార్వత్రిక సమ్మెను 
జయప్రదం చేయాలని జిల్లా  సదస్సు జరిగింది. జిల్లా  
సదస్సులో సిఐటియు జిల్లా  కార్యదర్శి పుట్టా  ఆంజనే-
యులు కార్మిక వ్యతిరేక నాలుగు లేబర్ కోడలు రద్దు  
చేయాలని కేంద్ర ప్రభుత్వ కార్మిక రైతు ప్రజా వ్యతిరేక 
విధానాలను వెనక్కి తీసుకోవాలని, కార్మికులను విచ్చి -
న్నం చేసే మతోన్మాద చర్యలను తిప్పి కొట్టా లని మే 
20న జరిగే దేశవ్యాప్త సార్వత్రిక సమ్మెను జయప్రదం 
చేయాలని తీర్మానం ప్రవేశపెట్టగా కార్మికులందరూ 

ఏకగ్రీవంగా తీర్మానాన్ని ఆమోదించారు. కేంద్రం-
లోన మూడవసారి అధికారంలోకి వచ్చిన బిజెపి నా-
యకత్వంలోని ఎన్ డి ఏ ప్రభుత్వం తన కార్మిక ప్రజా -
వ్యతిరేక విధానాలను మరియు కార్పొరేట్ అనుకూల 
మతోన్మాద చర్యలను మరింత దూకుడుగా అమలు 
చేస్తున్నదని విమర్శించారు. ఈ లేబర్ కోడ్స్ వెనక్కి 
తీసుకోవాలని ఈ సమ్మె జరుగుతున్నదని అన్నారు.  
ఆకాశాన్నింటిన కేంద్ర ప్రభుత్వం పెట్టు బడిదారుల 
ప్రయోజనం కోసం కార్మికుల పొట్ట కొట్టే విధంగా 
నేషనల్ ఫ్లో ర్ లేవల్ మినిమం వేజ్  ను రోజుకు 
178/- రూపాయలుగా మోడీ ప్రభుత్వం నిర్ణయించ -
డం అన్యాయం. కనీస వేతనం 26,000 ఇవ్వాలని 
డిమాండ్ చేస్తున్నాం. అంగన్వాడి, ఆశ, మధ్యాహ్నం 
భోజనం తదితర స్కీములో పనిచేస్తున్న కార్మికులం-
దరికీ కార్మికులుగా గుర్తించాలని, అన్ని రంగాల కా -
ర్మికులకు కాంట్రాక్టు , ఔట్సోర్సింగ్ కార్మికులందరినీ 
పర్మినెంట్ చేయాలని డిమాండ్ చేశారు. ఈ కార్యక్ర -
మంలో సిఐటియు జిల్లా  అధ్యక్షులు ఏం రాజు, గోపా -
లకృష్ణ, ఉపాధ్యక్షులు బొబ్బిలి నిక్సన్ జిల్లా  సహాయ 
కార్యదర్శి ఆర్. యన్. రమేష్, ఎస్ రాము, సిఐటియు 
జిల్లా  నాయకులు నందిమల్ల రాములు, నారాయ-
ణమ్మ, జ్యోతి, టియుసిఐ జిల్లా  నాయకులు రాజు, 
గణేష్ ఏఐటీయూసీ నాయకులు రమేష్, కుర్మయ్య లు  
పాల్గొ న్నారు.

ఉగ్రదాడిలో మరణించిన వారికి ఘన నివాళులు
 రాజేంద్రనగర్, ఏప్రిల్ 24(ప్రజాస్వరం):జమ్మూ 

కాశ్మీర్‌లోని పహల్గా మ్‌లో జరిగిన ఉగ్రదాడిలో 28 
మంది మృతి చెందిన విషయం తెలిసిందే. అయితే 
పహల్గా మ్‌లో ఉగ్రవాదులు కేవలం పర్యాటకులను 
మాత్రమే టార్గెట్ చేసుకుని కాల్పులు జరిపారు. 
ఇందుకు నిరసనగా గురువారం  రాజేంద్రనగర్ 
శంషాబాద్ పట్టణంలో హిందూ సంఘాలు వేల 
సంఖ్యలో పాల్గొ ని కొవ్వొత్తులతో నివాళులు అర్పిం-

చారు.  పర్యాటకులను టార్గెట్ చేసి నిర్ధా క్షణ్యంగా 
చంపి  పొట్టన పెట్టు కున్నారు. ఇలాంటి ఉగ్రదాడి జర-
గకుండా ఉండాలంటే  ప్రతి ఒక్క హిందూ సంఘాలు 
ఐక్యత ఉండాలని హిందూ సంఘాల నాయకులు 
వ్యక్తం చేశారు. దేశం సురక్షితంగా ఉండాలంటే  ప్రతి 
ఒక్కరు పార్టీలకు అతీతంగా కాకుండా కులం మతం 
భేదం లేకుండా ఐక్యత చాటుకు  నినాదాలతో భారీగా 
ర్యాలీ నిర్వహించారు.

పహల్గ ాం టూరిస్టు లపై పాకిస్తా న్  
ప్రేరేపిత ఉగ్రదాడిని  తీవ్రంగా ఖండిస్తున ్నాం
సిపిఐ జిల్లా  కార్యదర్శి 
పాలమాకుల జంగయ్య

చేవెళ్ల ఏప్రిల్ 24(ప్రజాస్వరం):చేవెళ్ల మండలం 
కందవాడ గ్రామంలో భారత కమ్యూనిస్టు  పార్టీ గ్రామ 
శాఖ మహాసభ గ్రామ కార్యదర్శి నీలని ఎలీషా అధ్య-
క్షతన నిర్వహించడం జరిగింది. ఈ కార్యక్రమానికి 
ముఖ్య అతిథిగా జిల్లా  సిపిఐ కార్యదర్శి పాలమాకుల 
జంగయ్య హాజరై మాట్లా డుతూ కాశ్మీర్ ప్రాంతంలో 
టూరిస్టు లపై జరిగిన పాకిస్తాన్ ప్రేరేపిత ఉగ్రదాడిని 
భారత కమ్యూనిస్టు  పార్టీ తీవ్రంగా ఖండిస్తుందని 
27 మంది అమాయక ప్రజలు ఉగ్రదానికి బలి అయి-
పోయారని ఆవేదన వ్యక్తం చేశారు. భారతదేశంలో 
గత మూడు సంవత్సరాల నుండి ఆర్మీ రిక్రూట్మెంట్ 
జరగడం లేదని రిటైర్డ్ ఆర్మీ ఆఫీసర్ చెప్పడం పాల-
కపక్షాలు సిగ్గు తో తల దించుకోవాలని ఒక ప్రకట-
నలో తెలిపారు భారతదేశంలో 145 కోట్ల మంది 
ఒకసారి తలచుకుంటే ఉగ్రవాదులను ప్రోత్సహిస్తూ 
భారతదేశం పైకి ఉసిగొలుపుతున్న పాకిస్తాన్ అనే 
దేశం ఎక్కడ ఉంటుందో ఒకసారి ఊహించుకో -
వాలని హెచ్చరించారు. దేశంలో మోడీ ప్రభుత్వం 
వచ్చిన తర్వాత మైనారిటీలపై దళితులపై దాడులు 
పెరిగాయని నిత్యవసర వస్తువులు ఆకాశాన్ని ఉం-
టున్నాయని అంతర్జా తీయ మార్కెట్లో  క్రూడ్ ఆయిల్ 

ధరలు తగ్గుతుంటే  భారతదేశంలో మాత్రం దానికి 
భిన్నంగా గ్యాస్ పెట్రోల్ డీజిల్ ధరలు రోజురోజుకు 
పెరుగుతున్నాయని ప్రజల యొక్క కొనుగోలు శక్తి 
రోజుకు తగ్గుతుం దని దేశంలో నిరుద్యోగం పెరిగిపో -
తుందని ఆర్థిక దోపిడీ జరుగుతుందని బడా పారిశ్రా-
మికవేత్తలకు బడా బాబులకు పాలక పక్షాలు వత్తాసు 
పలుకుతున్నాయని   తెలిపారు రాష్ట్రంలో కాంగ్రెస్ 
ప్రభుత్వం ప్రజలకు ఇచ్చిన ఆరు గ్యారెంటీలను 
వెంటనే అమలు చేయాలని లేదంటే ప్రజా పోరాటా -
లను ఉదృతం చేస్తామని తెలిపారు ఈ కార్యక్రమంలో 
సిపిఐ రాష్ట్ర సమితి సభ్యులు నియోజకవర్గం ఇన్చార్జి 
కే రామస్వామి ఏఐటియుసి జిల్లా  కార్యదర్శి వడ్ల 
సత్యనారాయణ మండల పార్టీ కార్యదర్శి ఎం సత్తిరెడ్డి 
జిల్లా  వర్కింగ్ ప్రెసిడెంట్ వడ్ల మంజుల తదితరులు  
పాల్గొ న్నారు. 

గ్రామ శాఖ మహాసభలో గ్రామ శాఖ నూతన 
కమిటీని ఏకగ్రీవంగా ఎన్నుకోవడం జరిగిందని 
గ్రామ కార్యదర్శిగా నీలని ఎలీషా సహాయ కార్యద -
ర్శులుగా రాయిని యాదమ్మ ఎర్ర బీరప్ప సభ్యులు -
గాఎర్ర యాదయ్య బుచ్చయ్య భాగ్యమ్మ యాదమ్మ 
రఘు సుధాకర్ గౌడ్ మల్లేష్ నర్సింహులు సత్తయ్య 
కృష్ణ అంజయ్య మల్లయ్య గోపాల్ లను ఏకగ్రీవం -
గా ఎన్నుకోవడం జరిగిందని ప్రకటించారు.

ఇన్ఫోసిస్ లో జాబ్ కోసం తెలంగాణ యువకుడి అతి తెలివి... 

15 రోజుల్లో  దొరికిపోయాడు!
	 ఇన్ఫోసిస్ లో ఉద్యోగానికి 

దరఖాస్తు  చేసుకున్న యువకుడు 
సాయి ప్రశాంత్

	 వర్చువల్ ఇంటర్వ్యూలో తన 
స్నేహితుడ్ని కూర్బోబెట్టి న వైనం

	 ఉద్యోగంలో చేరాక కమ్యూనికేషన్ 
స్కిల్స్ లో తడబాటు

	 పక్కా ఆధారాలతో పట్టే సిన 
ఇన్ఫోసిస్ వర్గా లు

	 బెంగళూరులో కేసు నమోదు
తెలంగాణ బ్యూరో ఏప్రిల్ 24(ప్రజాస్వరం-

):ప్రముఖ ఐటీ దిగ్గజం ఇన్ఫోసిస్‌లో ఉద్యోగం 
సంపాదించేందుకు ఓ తెలంగాణ యువకుడు 
మోసపూరిత మార్గాన్ని  ఎంచుకున్నాడు. 
వర్చువల్ ఇంటర్వ్యూకు తన స్థా నంలో వేరొక-
రిని (ఇంపోస్టర్) ప్రవేశపెట్టి యాజమాన్యాన్ని 
తప్పుదోవ పట్టించాడు. అయితే, ఉద్యోగంలో 
చేరిన కొద్ది రోజులకే అసలు విషయం బయ-
టపడటంతో కంపెనీ అతడిని విధుల నుంచి 
తొలగించి, పోలీసులకు ఫిర్యాదు చేసింది. 
వివరాల్లోకి  వెళితే.. తెలంగాణకు చెందిన రాపా 
సాయి ప్రశాంత్ అనే యువకుడు ఇన్ఫోసిస్‌లో 
సాఫ్ట్‌వేర్ ఇంజనీర్ ఉద్యోగానికి దరఖాస్తు 
చేసుకున్నాడు. ఇందుకోసం అతను ఒక జాబ్ 
పోర్టల్ ద్వారా తన రెజ్యూమెను ఇన్ఫోసిస్‌కు 
రిక్రూట్‌మెంట్ సేవలు అందించే సంప్రదా సా -
ఫ్ట్‌వేర్ టెక్నాలజీస్ అనే సంస్థకు పంపించాడు. 
ఆ సంస్థ ప్రాథమిక వివరాలు పరిశీలించి, 
ప్రశాంత్ రెజ్యూమెను ఇన్ఫోసిస్‌కు ఫార్వార్డ్ 

చేసింది. అనంతరం, ఇన్ఫోసిస్ ఈ ఏడాది 
జనవరిలో ప్రశాంత్‌కు వర్చువల్ ఇంటర్వ్యూ 
నిర్వహించింది. ఈ ఇంటర్వ్యూకు ప్రశాంత్ 
హాజరు కాకుండా, తన స్నేహితుడిని తనలా 
నటించమని పురమాయించాడు. ఇంటర్వ్యూలో 
ఆ డమ్మీ అభ్యర్థి ప్రతిభ కనబరచడంతో, ఇన్ఫో-
సిస్ ప్రశాంత్‌ను ఎంపిక చేసి ఆఫర్ లెటర్ జారీ 
చేసింది. ఆ తర్వాత ప్రశాంత్ విధుల్లో  చేరాడు. 
అయితే, ఉద్యోగంలో చేరిన తర్వాత ప్రశాంత్ 
కమ్యూనికేషన్ నైపుణ్యాలు, ఇతర పనితీరు ఇంట-
ర్వ్యూ సమయంలో ప్రదర్శించిన దానికి పొంతన 
లేకుండా ఉండటంతో కంపెనీ ప్రతినిధులకు 
అనుమానం కలిగింది. దీంతో వారు వర్చువల్ 
ఇంటర్వ్యూ స్క్రీన్‌షాట్లను, ప్రశాంత్ ఫోటోను 
పోల్చి చూడగా అసలు మోసం బయటపడిం-

ది. ఇంటర్వ్యూకు హాజరైంది ప్రశాంత్ కాదని, 
వేరొక వ్యక్తి అని నిర్ధా రణకు వచ్చారు. సుమారు 
15 రోజుల పాటు ప్రశాంత్ ఉద్యోగం చేసినట్లు  
సమాచారం. ఈ మోసం వెలుగులోకి రావడంతో 
ఇన్ఫోసిస్ యాజమాన్యం తక్షణమే ప్రశాంత్‌ను 
ఉద్యోగం నుంచి తొలగించింది. అనంతరం, 
రిక్రూట్‌మెంట్ భాగస్వామి అయిన సంప్రదా 
సాఫ్ట్‌వేర్ టెక్నాలజీస్ అకౌంట్స్ మేనేజర్ 
కిశోర్ ద్వారా బెంగళూరులోని అడుగోడి పోలీస్ 
స్టేషన్‌లో ప్రశాంత్‌పై మోసం (చీటింగ్), ఇం-
పర్సొనేషన్ (ఒకరిలా మరొకరు నటించడం) 
కింద ఫిర్యాదు చేశారు. ఈ ఫిర్యాదు ఆధారంగా 
పోలీసులు ఐటీ చట్టం, భారతీయ న్యాయ 
సంహిత (BNS)లోని సెక్షన్లు  318, 319 కింద 
కేసు నమోదు చేశారు.

నేడు జమ్మూకశ్మీర్‌కు రాహుల్ గాంధీ.. 
పహల్గ ాం బాధితులకు పరామర్శ

	 పహల్గాం  ఉగ్రదాడి బాధితులకు 
అనంతనాగ్ ఆసుపత్రిలో రాహుల్ 
గాంధీ పరామర్శ

	 దాడి వార్త తెలిసి అమెరికా పర్యటన 
మధ్యలోనే ముగించుకుని రాక

	 పహల్గాం  ఘటనకు నిరసనగా 
దేశవ్యాప్త కాంగ్రెస్ కొవ్వొత్తు ల 
ర్యాలీలు

	 'సంవిధాన్ బచావో' కార్యక్రమం 
ఏప్రిల్ 27కు వాయిదా

నేషనల్ బ్యూరో ఏప్రిల్ 24(ప్రజాస్వరం): 
లోక్‌సభలో ప్రతిపక్ష నేత, కాంగ్రెస్ పార్టీ పార్ల-
మెంట్ సభ్యుడు రాహుల్ గాంధీ నేడు జమ్మూ-
కశ్మీర్‌లో పర్యటించనున్నారు. పహల్గాం లో 
జరిగిన ఉగ్రవాద దాడిలో గాయపడిన వారిని 
ఆయన పరామర్శించనున్నట్లు  పార్టీ వర్గా లు 
తెలిపాయి. అనంతనాగ్‌లోని ఆసుపత్రిలో చికిత్స 
పొందుతున్న బాధితులను కలుసుకుని వారి 
ఆరోగ్య పరిస్థితిని అడిగి తెలుసుకోనున్నారు. 
ఇటీవల అమెరికా పర్యటనకు వెళ్లిన రాహుల్ 
గాంధీ, పహల్గాం  ఉగ్రదాడి ఘటన గురించి తెలి-
యగానే తన పర్యటనను మధ్యలోనే ముగించుకుని 
హుటాహుటిన భారత్‌కు తిరిగి వచ్చారు. ఈ రోజు 
అఖిలపక్ష సమావేశంలో కూడా ఆయన పాల్గొ -
న్నారు. ఉగ్రవాద దాడి నేపథ్యంలో ఆయన కశ్మీర్ 
పర్యటన ప్రాధాన్యత సంతరించుకుంది. మంగ-

ళవారం సాయంత్రం జరిగిన అఖిలపక్ష సమావే -
శంలో విదేశాంగ మంత్రి ఎస్ జైశంకర్, నిఘా 
సంస్థల అధికారులు పాల్గొ ని, పహల్గా మ్ దాడి 
పరిణామాలపై నేతలకు వివరించారు. సమావేశం 
అనంతరం లోక్‌సభ ప్రతిపక్ష నేత రాహుల్ గాంధీ 
మాట్లా డుతూ, "అన్ని రాజకీయ పార్టీలు ఏకగ్రీవం -
గా ఈ దాడిని ఖండించాయి. ప్రభుత్వం తీసుకునే 
ఏ చర్యకైనా ప్రతిపక్షాలు పూర్తి మద్దతు ఇస్తాయి" 
అని తెలిపారు. మరోవైపు, పహల్గాం  ఉగ్రదాడిని 
ఖండిస్తూ కాంగ్రెస్ పార్టీ దేశవ్యాప్తంగా నిరసన కా -
ర్యక్రమాలకు పిలుపునిచ్చింది. ఇందులో భాగంగా 
పార్టీకి చెందిన అన్ని రాష్ట్ర, జిల్లా  శాఖలు కొవ్వొ-
త్తుల ర్యాలీలు నిర్వహించనున్నాయని కాంగ్రెస్ 
వర్గా లు పేర్కొన్నాయి. ఈ దాడులకు వ్యతిరేకంగా 
తమ గళాన్ని వినిపించనున్నట్లు  తెలిపాయి. ఇదే 
సమయంలో, ఏప్రిల్ 25, 26 తేదీల్లో  నిర్వహించ 
తలపెట్టిన 'సంవిధాన్ బచావో' కార్యక్రమాన్ని 
ప్రస్తుత పరిస్థితుల దృష్ట్యా  ఏప్రిల్ 27వ తేదీకి 
వాయిదా వేసినట్లు  పార్టీ ప్రధాన కార్యదర్శి కేసీ వే -
ణుగోపాల్ ఒక ప్రకటనలో తెలిపారు.

ఇది కశ్మీర్‌పై జరిగిన దాడి.. మా రక్తం  
మరిగిపోతుంది: సినీనటుడు ప్రకాశ్ రాజ్

	 పహల్గాం లో పర్యాటకులపై ఉగ్రదాడిని 
ఖండించిన నటుడు ప్రకాశ్ రాజ్

	 ఇది అమాయకులపైనే కాదు, కశ్మీర్‌పై 
జరిగిన దాడిగా అభివర్ణన

	 నిజమైన కశ్మీరీలు హంతకులు కాదని, 
ఈ చర్య సిగ్గు చేటని వ్యాఖ్య

	 బాధిత కుటుంబాలకు క్షమాపణ 
చెబుతూ... సంఘీభావం ప్రకటన

హైదరాబాద్ ఏప్రిల్ 24(ప్రజాస్వరం):జమ్ముక-
శ్మీర్‌లోని పహల్గాం లో అమాయక పర్యాటకులపై 
జరిగిన ఉగ్రవాద దాడి ఘటనపై ప్రముఖ సినీ నటుడు 
ప్రకాశ్ రాజ్ తీవ్రంగా స్పందించారు. ఈ దుశ్చర్యతో 
తమ రక్తం మరిగిపోతోందని అన్నారు. ఈ దారుణ 
మారణకాండను తీవ్రంగా ఖండిస్తున్నట్లు  తెలిపారు. 
ఈ మేరకు ఆయన సోషల్ మీడియా వేదిక 'ఎక్స్' 
ద్వారా ఓ సుదీర్ఘమైన, భావోద్వేగభరితమైన పోస్ట్ 
చేశారు. ఈ దాడి కేవలం అమాయకులపై జరిగిన 
దాడి మాత్రమే కాదని, మొత్తం కశ్మీర్‌పై, కశ్మీరీల ఆతి-
థ్యంపై జరిగిన దాడిగా ఆయన అభివర్ణించారు. ఈ 
ఘటన ప్రతి కశ్మీరీ హృదయాన్ని ముక్కలు చేసిందని, 
మాటలు రావడం లేదని ప్రకాశ్ రాజ్ తన పోస్టు లో 
ఆవేదన వ్యక్తం చేశారు. అంతులేని బాధతో ఈ పోస్ట్ 
రాస్తున్నట్లు  పేర్కొన్నారు. "మన ఇంటికి వచ్చిన 
అమాయక అతిథులను దారుణంగా కాల్చి చంపారు. 
మన ప్రశాంత వాతావరణాన్ని ఆస్వాదించడానికి 
వచ్చిన పర్యాటకులు భయానక స్థితిని ఎదుర్కొన్నా-
రు. ఈ అనాగరిక దాడి శతాబ్దా ల సంప్రదాయాలకు 
జరిగిన అవమానం, మన విశ్వాసాన్ని దెబ్బతీసే దుష్ట 
చర్య" అని ఆయన వ్యాఖ్యానించారు. ఈ దుశ్చర్యకు 
సిగ్గు పడుతున్నామని, తమ రక్తం మరిగిపోతోందని 
ప్రకాశ్ రాజ్ తెలిపారు. "ఇలాంటివి జరిగిన ప్రతిసా -
రి, అవమాన భారాన్ని మోయాల్సి వస్తోంది. దీన్ని 

అస్సలు క్షమించలేం. ఇది భయంకరమైన, పిరికి-
పంద చర్య" అని ఆయన అన్నారు. కశ్మీరీలు మౌనం 
వీడి, ఈ క్రూరమైన చర్యను ముక్తకంఠంతో ఖండిం-
చాల్సిన సమయం ఆసన్నమైందని పిలుపునిచ్చారు. 
"ఇది నిజమైన కశ్మీరీలు చేసింది కాదు. మా తల్లిదం-
డ్రులు హంతకులను పెంచలేదు. ఇలాంటి చర్యలకు 
ఎలాంటి సమర్థన లేదు. ఇది కేవలం సిగ్గు పడాల్సిన 
అంశం" అని ప్రకాశ్ రాజ్ స్పష్టం చేశారు. ఈ దాడి 
వెనుక ఉగ్రవాదుల ఉద్దేశం ఏమిటో అర్థం కావడం 
లేదని, వారి చర్య కొన్ని కుటుంబాలను నాశనం చేసి, 
పిల్లలను అనాథలుగా మార్చిందని ఆవేదన వ్యక్తం 
చేశారు. కశ్మీర్‌ను ఆటస్థలంగానో, యుద్ధ క్షేత్రంగా -
నో చూడవద్దని ఆయన హితవు పలికారు. అతిథు-
లను గౌరవించే ప్రదేశం కశ్మీర్ అని గుర్తుచేశారు. 
చివరగా, దాడిలో బాధితులైన కుటుంబాల బాధ తమ 
అందరిదని పేర్కొంటూ వారికి సంఘీభావం ప్రకటిం -
చారు. "మీరు కశ్మీర్‌లో ప్రశాంతంగా ఉండటానికి 
వచ్చారు. కానీ, మేము దానిని కాపాడలేకపోయాం. 
అందుకు క్షమించమని అడుగుతున్నాం" అంటూ 
ప్రకాశ్ రాజ్ తన పోస్ట్‌ను ముగించారు.

పేరు గొప్ప.. ఊరు దిబ్బ! అవసరాలకు  
అక్కరకు రాని ఇ హెచ్ ఎస్,జెఎహెచ్ఎస్

హైద‌రాబాద్‌, ఏప్రిల్‌ 24(ప్రజాస్వరం-
):ఎంప్లా యీస్ హెల్త్ స్కీమ్‌, జ‌ర్న‌లిస్ట్‌ల 
హెల్త్ స్కీమ్‌.. ఈ రెండూ తెలంగాణ రాష్ట్రం 
ఏర్పాటు అయిన త‌రువాత ముఖ్య‌మంత్రిగా 
బాధ్య‌త‌లు చేప‌ట్టిన బీఆరెస్ అధినేత కేసీఆర్ 
రాష్ట్ర ప్ర‌భుత్వ ఉద్యోగుల‌కు, రాష్ట్రంలో ఉన్న 
జ‌ర్న‌లిస్టు ల కోసం తీసుకొచ్చిన ప‌థ‌కాలు. పేరు 
గొప్ప.. ఊరు దిబ్బ అన్న సామెత చందాన.. 
ఉద్యోగుల‌కు, జ‌ర్న‌లిస్ట్‌ల‌కు ఆప‌త్కాలంలో 
ఆదుకునే విధంగా లేవు. దీంతో రోడ్డు  ప్ర‌మాదా-
ల‌తో పాటు ఇత‌ర క‌ఠిన‌మైన జ‌బ్బులు వ‌చ్చిన -
‌ప్ప‌డు ఉప‌యోగప‌డ‌టం లేద‌ని ఉద్యోగులు తీవ్ర 
ఆవేద‌న వ్య‌క్తం చేస్తున్నారు. పీసీసీ అధ్య‌క్షుడిగా 
ఉన్న సమయంలో నిత్యం కేసీఆర్ పాల‌సీల‌ను 
త‌ప్పు ప‌ట్టిన రేవంత్ రెడ్డి.. ముఖ్య‌మంత్రిగా 
బాధ్య‌త‌లు తీసుకున్న త‌రువాత క‌నీసం ఈ 
స్కీమ్‌లో మార్పులు చేయ‌క పోవ‌డంపై ఉద్యో-
గులు ఒకింత అసంతృప్తి వ్య‌క్తం చేస్తున్నారు. 
కోమాలోకి పోయిన పేషంట్‌కు నిమ్స్‌లో ఈహె -
చ్‌ఎస్‌ వర్తించదని తేల్చి చెప్పారంటే.. కేసీఆర్ 
తీసుకొచ్చిన అతిపెద్ద ఉద్యోగుల హెల్త్ స్కీమ్‌ 
ప‌రిస్థితి ఎలా ఉందో అర్థం చేసుకోవచ్చని ఉద్యో -
గులు అంటున్నారు. స్కూల్ టీచ‌ర్ల దంప‌తుల 
కుమార్తె ఈ నెల‌ 17వ తేదీన రోడ్డు  ప్ర‌మాదంలో 
తీవ్రంగా గాయ‌ప‌డి కోమాలోకి వెళ్లిపోయింది. 
రోడ్డు పైనే కారును పార్క్ చేసిన డ్రైవ‌ర్.. నిర్ల-
‌క్ష్యంగా డోర్ తీయ‌డంతో కారు ప‌క్క నుంచే ఆ 
యువతి వెళుతున్న స్కూటీకి త‌గిలింది. దీంతో 
ఆ యువతి స్కూటీ పై నుంచి కింద పడింది. 
వెంట‌నే వెనుకాల వ‌స్తున్న ద్విచ‌క్ర‌వాహ‌నం 
రోడ్డు పై ప‌డిన ఆ అమ్మాయిపై త‌ల మీదుగా 
వెళ్లింది. ఈ ప్రమాదంలో ఆ యువతి త‌ల‌కు 
బ‌ల‌మైన గాయమైంది. కోమాలోకి వెళ్లిపోయిం -
ది. విష‌యం తెలుసుకున్న అమ్మాయి త‌ల్లిదం-

డ్రులైన టీచ‌ర్లు  త‌మ కుమార్తెను అప్ప‌టికప్పుడు 
య‌శోదా ఆసుప‌త్రిలో చేర్పించారు. అక్క‌డి వైద్య 
ఖర్చులు భ‌రించ‌లేక.. ఆదివారం సాయంత్రం 
నిమ్స్ ఆసుప‌త్రికి త‌రలించారు. వచ్చీరావడం-
తోనే త‌మ ఈహెచ్‌ఎస్‌ కార్డు  ద్వారా ఎమ‌ర్జెన్సీ 
వార్డు లో చేర్పించారు.

ఎమ‌ర్జెన్సీ నుంచి ఐసీయూకు మార్చిన 
త‌రువాత.. న్యూరో డిపార్ట్‌మెంట్‌కు కేసును 
బ‌దిలీ చేశారు. బ్రెయిన్‌ డ్యామేజ్‌ అయినందున 
స‌ర్జ‌రీ చేయ‌డం క‌ష్ట‌మ‌ని, వెంటిలేట‌ర్ పైన‌నే 
ఉంచి వైద్య చికిత్స అందించాల‌ని న్యూరో డి -
పార్ట్‌మెంట్‌వాళ్లు  సూచించారు. న్యూరోలో 
స‌ర్జ‌రీకే ఈహెచ్‌ఎస్‌ వస్తుంది కానీ.. ఇత‌ర 
వైద్య సేవ‌లకు వర్తించదని చెబుతూ డ‌బ్బు 
చెల్లించి వైద్యం చేయించుకోవాల‌ని ఆసుప‌త్రి 
య‌జ‌మాన్యం ఉచిత స‌ల‌హా ఇచ్చింది. రోడ్డు  
యాక్సిడెంట్‌లో తీవ్ర గాయాల పాలైన త‌మ 
బిడ్డ‌కు ఈహెచ్‌ఎస్‌ మేరకు చికిత్స అందించ-
‌మంటే డ‌బ్బులు చెల్లించాల‌ని చెప్ప‌డ‌మేమిట‌ని 
ఆ దంప‌తులు తీవ్ర ఆవేద‌న వ్య‌క్తం చేస్తున్నారు. 
త‌మ‌కు హెల్త్ కార్డు  ఉన్న త‌రువాత కూడా అత్య-
‌స‌ర వైద్యానికి చెల్లింపులు చేయాల‌న‌డం ఎంత 
వ‌ర‌కు సమంజ‌సం అని అంటున్నారు.

ఈహెచ్‌ఎస్‌లో అన్నింటికీ వైద్య సేవలు 
అందడం లేదని ఉద్యోగ సంఘాల నాయకులు 
చెబుతున్నారు. కార్డు దారులు కార్పొరేట్‌ హా -
స్పిటల్స్‌కు వెళితే లోనికి కూడా రానీయడం 
లేదని ఆవేదన వ్యక్తం చేస్తున్నారు. ఉద్యోగుల 
హెల్త్ కార్డు ల విష‌యంలో ప్ర‌భుత్వాలు ప‌ట్టిం-
చుకోవ‌డం లేద‌ని టీజీవో అధ్య‌క్షుడు శ్రీనివాస్ 
రావు అన్నారు. ప్ర‌భుత్వ ఉద్యోగుల‌ను ప్ర‌భుత్వా-
లు చిన్నచూపు చూస్తున్నాయ‌న్నారు. కేసీఆర్ 
త‌న ప్ర‌భుత్వ హ‌యాంలో ఉద్యోగుల మ‌నో 
ధైర్యం మీద దెబ్బ‌తీశార‌ని, ఉద్యోగ సంఘాలు 
త‌మ ప‌ర‌ప‌తిని కోల్పోయాయని అన్నారు. 
దీంతో ఇప్ప‌టికీ ఉద్యోగులు మ‌నో ధైర్యంతో 
ముంద‌డుగు వేయలేని ప‌రిస్థితి వస్తున్నదని 
ఆవేద‌న వ్య‌క్తం చేశారు. దీంతో ఉద్యోగుల‌కు వై-
ద్యసేవ‌ల‌తో పాటు, ప్ర‌భుత్వం నుంచి రావాల్సిన 
బ‌కాయిలు కూడా స‌రిగ్గా  రావ‌డం లేదని శ్రీని-
వాస్‌రావు తెలిపారు. ఇన్సూరెన్స్ కాంపోనెంట్ 
కింద తాము కొంత సొమ్ము చెల్లిస్తామ‌న్నా గ‌త 
ప్ర‌భుత్వం ప‌ట్టించుకోలేద‌ని టీఎన్జీవో సంఘం 
మాజీ ప్ర‌ధాన కార్య‌ద‌ర్శి రాయికంటి ప్ర‌తాప్ 
అన్నారు. త‌మ ఉద్యోగుల‌కు వైద్య సేవలు 
అందించ‌డానికి రూ.1000 కోట్లు  అవ‌స‌రం 
అవుతాయ‌ని, త‌మ వేత‌నాల నుంచి రూ.400 
కోట్లు  ఇస్తామ‌ని, మిగిలిన 600 కోట్లు  గ‌వ‌ర్న-
‌మెంట్ కాంపోనెంట్ కింద చెల్లించి స్కీమ్‌లు 
అమ‌లు చేయాల‌ని కోరినా నాటి ప్ర‌భుత్వం 
ప‌ట్టించుకోలేద‌ని ప్ర‌తాప్ ఆవేద‌న వ్య‌క్తం  
చేశారు.

	 నిమ్స్‌ మినహా ఎక్కడా  
అమలు లేదు

	 అక్కడ కూడా సవాలక్ష 
ప‌రిమితులు

	 రోడ్డు  ప్రమాదంతో  
కోమాలో ఉన్న పేషంట్‌..

	 ఈహెచ్‌ఎస్‌ వర్తించదన్న 
నిమ్స్‌ హాస్పిటల్‌

	 ‘కేసీఆర్ మార్క్’ ఉద్యోగుల‌  
హెల్త్  స్కీమ్‌

	 ఏ మాత్రం మార్పులు చేయ‌ని 
రేవంత్‌

	 ఆవేద‌న‌లో ప్రభుత్వోద్యోగులు, 
జర్నలిస్టు లు

ఇది రాజకీయ అంశం కాదు.. 
జాతీయ సమస్య: ఓవైసీ

హైదరాబాద్ ఏప్రిల్ 24(ప్రజాస్వరం): పహ-
ల్‌గామ్‌లో జరిగిన ఉగ్రవాద దాడిని భారత్ తీవ్రంగా 
ఖండించిన విషయం తెలిసిందే. ఈ మేరకు ఇప్ప-
టికే భారత్ ప్రతీకార చర్యలు ప్రారంభించింది. ఈ 
క్రమంలో బుధవారం అఖిలపక్ష సమావేశం నిర్వహిం -
చాలని కేంద్ర ప్రభుత్వం నిర్ణయించింది. అయితే ఈ 
సమావేశానికి తమ పార్టీని ఆహ్వానించకపోవడంపై 
ఎంపి అసదుద్ధీన్ ఓవైసీ స్పందించారు. ఈ విషయంపై 
బుధవారం రాత్రి కేంద్ర మంత్రి కిరణ్ రిజిజుతో మా -
ట్లా డానని చెప్పిన ఆయన.. ఐదు నుంచి 10 మంది 
ఎంపిలు ఉన్న పార్టీలనే సమావేశానికి ఆహ్వానిస్తు -
న్నారని రిజిజు చెప్పినట్లు  తెలిపారు. తక్కువ ఎంపిలు 
ఉన్న పార్టీలను ఎందుకు ఆహ్వానించరని అడిగితే.. 
అందరిని పిలిస్తే.. ఎక్కువ సమయం పడుతుందని.. 
అందుకే పిలవడం లేదని చెప్పినట్లు  ఓవైసీ పేర్కొ-
న్నారు. ఈ విషయంపై ఆయన మాట్లా డుతూ.. ‘ఇది 
కేవలం బిజెపి లేదా ఇతర పార్టీల అంతర్గత సమావేశం 
కాదు. ఉగ్రవాదానికి వ్యతిరేకంగా జరిగే అఖిలపక్ష 
భేటీ. దీని ద్వారా మనం గట్టి సందేశం ఇవ్వాలి. అఖి-
లపక్షల సూచనలకు ప్రధాని ఓ గంట సమయం కేటా-
యించలేరా? మీ సొంతపార్టీకే మెజారిటీ లేదు. ఇది 
కేవలం రాజకీయ అంశం కాదు.. జాతీయ సమస్య. 
నిజమైన అఖిలపక్ష సమావేశం నిర్వహించాలని 
మోడీని కోరుతున్న పార్లమెంట్‌లో ఎంపిలు ఉన్న అన్ని 
పార్టీలను పిలవాలి’ అని ఓవైసీ అన్నారు.

మీ ఊరిలో వేసిన రోడ్
ఆ వివరాలు ఈ యాప్​లో 
ఉన్నాయ్ బాస్ తెలుసుకో! 

తెలంగాణ బ్యూరో ఏప్రిల్ 24(ప్రజాస్వరం):
గ్రామ పంచాయతీల్లో  అభివృద్ధి వివరాలను 

ప్రతి ఒక్కరూ తెలుసుకునేందుకు కేంద్ర ప్రభుత్వం 
మేరీ పంచాయత్‌ యాప్‌ను అందుబాటులోకి తీ-
సుకొచ్చింది. ఈ యాప్‌తో ఆదాయ, వ్యయాల 
విషయంలో పారదర్శకత పాటించే అవకాశం 
ఉంటుంది. కేంద్ర, రాష్ట్ర ప్రభుత్వాలు అందించే 
నిధులను పాలకవరగ్ం ఎలా ఖర్చు చేస్తోందనే 
విషయాన్ని ప్రతి ఒక్కరూ నేరుగా తెలుసుకునే 
అవకాశం ఉంటుంది. ఈ యాప్‌ను 2019 సం-
వత్సరంలోనే రూపొందించినా పలు కారణాలు, 
సాంకేతిక సమస్యలతో ప్రజలకు కొన్ని వివరా-
లను అందించలేకపోయింది మేరీ పంచాయత్‌ 
యాప్‌. ప్రస్తుతం ఈ యాప్‌ పూర్తి స్థా యిలో అం-
దుబాటులోకి వచ్చింది.
అధికారులు, పాలకులను ప్రశ్నించే అధికారం

రాష్ట్రంలోని ప్రతీ గ్రామ పంచాయతీలకు 
కేంద్ర, రాష్ట్ర ప్రభుత్వాలు అందించే నిధులతో అభి-
వృద్ధి కార్యక్రమాలు చేపడుతుంటారు. ఆ నిధుల 
వినియోగానికి సంబంధించిన వివరాలు ఎప్పటి -
కప్పుడు మేరీ పంచాయత్‌ యాప్‌లో పొందుపర -
చాలని, తద్వారా గ్రామాల్లో  పారదర్శక పాలన 
సాగుతుందని సంబంధిత అధికారులు అంటు -
న్నారు. నిధుల వివరాలు ఆన్‌లైన్‌లో ఉండడంతో 
గ్రామాల అభివృద్ధికి ఎలాంటి పనులను చేపడు-

తున్నారో ప్రతి ఒక్కరూ తెలుసుకునే అవకాశం 
ఉంటుంది. మేరీ పంచాయత్‌ యాప్‌లో వివరాల 
నమోదు టైంలోనే జీపీఆర్‌ఎస్‌ ద్వారా గుర్తించే 
అవకాశం ఉండడంతో, అక్కడి పనులకు కేటా-
యించిన నగదును ఇతర చోట్ల వినియోగించేం-
దుకు వీలు ఉండదు. పాలక వర్గా లు సైతం పొర -
పాట్లు  చేయడానికి అవకాశం లేదు. అధికారులు, 
పాలకులు తప్పుడు నివేదికలు రూపొందిస్తే ప్రజ-
లకు ప్రశ్నించేందుకు వీలు ఉంటుంది.

గ్రామ సభల వివరాలు సైతం యాప్‌లో 
నిధులే కాదు సర్పంచి, కార్యదర్శి, గ్రామ 
కమిటీలు, ఆస్తులకు సంబంధించిన వివరాలు 
అన్నీ మేరీ పంచాయత్‌ యాప్‌ ద్వారా తెలు -
సుకోవచ్చు. కేంద్ర, రాష్ట్ర ప్రభుత్వాలు ఇచ్చిన 

నగదుతో ఏ పనికి ఎంత ఖర్చు చేశారు, ఆ 
పనులు ఏ దశలో ఉన్నాయనే వివరాలు 
యాప్‌లో నమోదై ఉంటాయి. ఆదాయ, వ్యయా -
లతో పాటు పంచాయతీలో నిర్వహించే గ్రామ 
సభల వివరాలు సైతం యాప్‌లో అందుబాటు -
లో ఉంటాయి.

యాప్‌ను డౌన్‌లోడ్‌ చేసుకోని స్మార్ట్‌ ఫోన్‌లో 
ఉండే ప్లేస్టో ర్‌ యాప్‌లో 'మేరీ పంచాయతీ' 
పేరుతో సెర్చ్‌ చేయగానే వచ్చే యాప్‌ను డౌన్‌లోడ్‌ 
చేసుకోవాలి. అనంతరం లాగిన్‌ అవ్వాలి. ఆ 
వెంటనే ఆర్థిక సంవత్సరం, రాష్ట్రం, జిల్లా , 
మండలం, పంచాయతీ వివరాలు కనిపిస్తాయి. 
వాటిని శోధించడం ద్వారా మనకు కావలసిన 
సమాచారం పొందవచ్చు.

ఎన్ని కోట్లో  తెలుసా?
భూ భారతి చట్టం అవగాహన సదస్సు

	 ముఖ్య అతిధి గా పాల్గో న్న వైరా 
నియోజకవర్గం శాసన సభ్యులు 
మాళోత్ రాందాస్ నాయక్.

	 ఎన్నికల సమయంలో హమి ఇచ్చినట్లు  
గా ధరణి ని బంగాళాఖతంలో కలిపాం.

	 నూతనంగా భూ భారతి చట్టం తీసుకు 
వచ్చాం-ఎమ్మెల్యే రాందాస్ నాయక్ 

	 పట్టా దారు పాసు పుస్తకంలో సర్వే 
నెంబర్ తో పాటు ల్యాండ్ మ్యాఫ్ భూ 
భారతి లో ఉంటుంది-కలెక్టర్ జితేష్ 
పాటిల్  

ఖమ్మం,ఏప్రిల్ 24(ప్రజాస్వరం):తెలంగాణ 
రాష్ట ప్రభుత్వం రైతుల హక్కులు భద్రపరుచుట 
కొరకు,రైతుల మేలు కోరకు ప్రతిష్టా త్మక తీసుకు-
వచ్చిన భూ భారతి చట్టం అవగాహన సదస్సు 
కార్యక్రమం జూలురుపాడు మండలం,వెంగన్న-
పాలెం గ్రామం ఆర్యవైశ్య కళ్యాణం మండపంలో 
నిర్వహించగా  బద్రాధ్రి కొత్తగూడెం జిల్లా  కలెక్టర్ 
జితిషే పాటిల్  తో కలిసి ముఖ్య అతిధిగా వైరా 
నియోజకవరగ్ం గౌరవ శాసన సభ్యులు మాళోత్ 
రాందాస్ నాయక్  పాల్గోన్నారు .ఈ సందర్భంగా 

వారు ప్రసంగిస్తూ రైతులందరి హక్కులను భద్రపరి -
చేందుకు,రైతులకు మేలు చేసేందుకు రాష్ట ముఖ్య 
మంత్రి రేవంత్ రెడ్డి,ఉప ముఖ్య మంత్రి భట్టి విక్ర -
మార్క రెవిన్యూ మంత్రి పొంగులేటి శ్రీనివాస్ రెడ్డి 
వ్యవసాయ మంత్రి తుమ్మల నాగేశ్వరావు ,ఎన్నికల 
సమయంలో రైతులందరికి ధరణి బంగాళాఖతం-
లో కలిపి భూ భారతి చట్టం తీసుకు వచ్చామని,ఈ 
భూభారతి చట్టం రైతులందరి హక్కులను సుర -
క్షితంగా భధ్రపరుచుతుంది అని, అనాధి కాలం 
నుండి సాగుచేసుకొంటూ పట్టా లు లేని వారందరి-
కి పట్టా లు ఇస్తామని,గతంలో మీ సేవ పాణి ద్వారా 
బ్యాంక్ లోన్లు  ఇప్పించిన ఘనత కాంగ్రెస్ పార్టీది 
అని,విఆర్వో వ్యవస్ధ తిసివేసి రైతులకు రెవిన్యూ కు 
మధ్య ఉన్న సంబంధాలు కేసిఆర్ తెంచి వెసారు 
అని,రైతులకు గుర్తు చేసి,నూతనంగా తీసుకు 
వస్తున్న భూ భారతి చట్టం ద్వారా రికార్డులో  
తప్పుల సవరణకు అవకాశం ఉంటుంది అని,ప-
ట్టాలో  రైతు సర్వే నెంబర్ తో పాటు భూమి మ్యాప్ 
కుడా ఉండబోతుంది రైతులకు స్ర్పష్టం చేసారు. 
ఈ అవగాహాన కార్యక్రమంలో రెవిన్యూ శాఖ అధి -
కారులు,మండల రైతాంగం,కాంగ్రెస్ పార్టీ శ్రేణులు 
తదితరులు పాల్గోన్నారు .

గ్రామపంచాయతీ కార్మికుల పెండింగ్  
వేతనాలు వెంటనే చెల్ల ించాలి:సిఐటియు  

వలిగొండ,ఏప్రిల్ 24(ప్రజాస్వరం):

గ్రామ పంచాయతీ కార్మికులకు పెండింగ్ లో 
ఉన్న వేతనాలు వెంటనే విడుదల చేసి కార్మికులను 
ఆదుకోవాలని సిఐటియు జిల్లా  సహాయ కార్యదర్శి 
తుర్కపల్లి సురేందర్ ప్రభుత్వాన్ని డిమాండ్ చేశారు. 
వలిగొండ శ్రీదేవి ఫంక్షన్ హాలులో గ్రామపంచాయతీ 
ఎంప్లాయిస్  అండ్ వర్కర్స్ యూనియన్ వలిగొండ 
మండల కమిటీ సమావేశం మండల అధ్యక్షులు 
కొండ నరసింహ అధ్యక్షతన నిర్వహించారు.ఈ 
సందర్భంగా సురేందర్ మాట్లా డుతూ మల్టీ పర్పస్ 
కార్మికులు కాకుండా ఇతర కార్మికులకు గత 

తొమ్మిది నెలల నుండి వేతనాలు రాక కార్మికులు 
ఇబ్బంది పడుతున్నారని, పంచాయతీ కార్యదర్శిలు 
కార్మికులు వేతనాలు చెక్కులు కొట్టి ట్రెజర్లు  వేసిన 
చెక్కులు డ్రా కాకపోవడంతో ఇబ్బంది పడుతున్నార-
ని అన్నారు. వెంటనే ప్రభుత్వం విడుదల చేయాలని 
అన్నారు.ఒకటవ తేదీనే బ్యాంకు ద్వారా వేతనాలు 
ఇస్తామని చెప్పి మాట మార్చిందని మోసం చేసిందని 
విమర్శించారు.ఈ కార్యక్రమంలో గ్రామపంచాయ-
తీ ఎంప్లాయిస్  అండ్ వర్కర్స్,యూనియన్ మండల 
నాయకులు ఎడవెల్లి ఎల్లమయ్య,రాములు, మధు,శ్రీ -
ను,సత్తయ్య, లింగస్వామి తదితరులు పాల్గొన్నారు .

జాతీయ రహదారి నిర్మాణ  
పనులు సకాలంలో చేపట్టాలి . 
- 	 పెద్దపల్లి జిల్లా  కలెక్టర్ కోయ శ్రీ హర్ష.

	 జాతీయ రహదారి నిర్మాణం పై సమీక్ష 
నిర్వహించిన కలెక్టర్.

మంథని,పెద్దపల్లి బ్యూరో,ఏప్రిల్24(ప్రజాస్వ-
రం):వరంగల్ మంచిర్యాల జాతీయ రహదారి 
నిర్మాణ పనులను సకాలంలో చేపట్టా లని జిల్లా  
కలెక్టర్ కోయ శ్రీ హర్ష అధికారులకు సూచించారు.
గురువారం జిల్లా  కలెక్టర్ కోయ శ్రీ హర్ష ముత్తారం 
మండలం అడవి శ్రీరాంపూర్  గ్రామంలో జరుగు-
తున్న జాతీయ రహదారి సి.ఎన్.జి పనులను క్షేత్ర-
స్థా యిలో పరిశీలించి మంథని రెవెన్యూ డివిజన్ 
అధికారి కార్యాలయంలో జాతీయ రహదారి 
నిర్మాణం పై సమీక్ష నిర్వహించారు.వరంగల్ మంచి -
ర్యాల మధ్య 4 వరుసల గ్రీన్ ఫీల్డ్  జాతీయ రహదారి 
నిర్మాణం పనులు సకాలంలో చేపట్టి పూర్తి చేయాలని 

అన్నారు.జాతీయ రహదారికి సంబంధించి భూసేక-
రణ పనులు పూర్తి చేశామని,పెండింగ్  చెలింపులు 
ఎక్కడైనా ఉంటే వెంటనే పూర్తి చేయాలని కలెక్టర్ 
అధికారులను ఆదేశించారు.అనంతరం మంథనిలో 
నూతనంగా 50 పడకల ఆసుపత్రి నిర్మించేందుకు 
ఎంపిక చేసిన స్థలంలో ఉన్న పాత డీఈ ఇరిగేషన్  
కార్యాలయము,ఇతర కార్యాలయాలు,అనువైన 
చోటికి తరలించే పనులను కలెక్టర్ పరిశీలించారు.
ఆసుపత్రి నిర్మాణానికి భూమి త్వరగా అందించా-
లని అధికారులకు తెలిపారు.పాత డీఈ ఇరిగేషన్ 
కార్యాలయాన్ని మరో చోటుకి తరలించాలని కలెక్టర్ 
అధికారులను ఆదేశించారు.ఈ పర్యటనలో జిల్లా  
కలెక్టర్ వెంట మంథని రెవెన్యూ డివిజన్ అధికారి 
సురేష్,సంబంధిత అధికారులు,తదితరులు పాల్గొ -
న్నారు.

పెట్రోల్‌, డీజిల్ కార్ల ధ‌ర‌ల‌కే ఇక ఎల‌క్ట్రిక్ వెహిక‌ల్స్‌! 
ఐదు నిమిషాల చార్జింగ్‌తో 520 కి.మీ. ప్రయాణం!

	 ఆటో ప‌రిశ్ర‌మ‌లో బ్యాట‌రీ విప్ల‌వం
	 త‌క్కువ ధ‌ర‌కే బ్యాట‌రీ త‌యారు 

చేసే సాంకేతిక‌త‌
	 ఆవిష్క‌రించిన చైనా  

కంపెనీ సీఏటీఎల్‌

హైదరాబాద్ ఏప్రిల్ 24(ప్రజాస్వరం):ఎల‌క్ట్రి-
క్ వాహ‌నాల‌కు బ్యాట‌రీల స‌ర‌ఫ‌రాలో అతిపెద్ద 
కంపెనీ.. ఆటోమొబైల్ ప‌రిశ్ర‌మ అడ్డంకుల‌న్నిం -
టినీ అధిగ‌మించి దూసుకుపోయే ఆవిష్క‌ర‌ణ‌ను 
ప్ర‌క‌టించింది. తేలిక‌పాటి, త‌క్కువ ధ‌ర‌కు ల‌భ్య-
‌మ‌య్యే, వేగంగా చార్జ్ అయ్యే, చ‌లికి త‌క్కువ నిరో-
ధ‌క‌త క‌లిగిన‌ బ్యాట‌రీల త‌యారీకి త‌మ పురోగ‌తి 
అవ‌కాశం క‌ల్పిస్తుంద‌ని చైనాకు చెందిన బ్యా-
ట‌రీల త‌యారీ సంస్థ సీఏటీఎల్ సోమ‌వారం 
ప్ర‌క‌టించింది. వీట‌న్నింటితోపాటు మైలేజీ 
కూడా గ‌ణ‌నీయంగా పెరుతుంద‌ని తెలిపింది. 
ఇక గంట‌ల కొద్దీ చార్జింగ్ పెట్టు కోవాల్సిన 
అవ‌స‌రం లేద‌ని, త‌మ సాంకేతిక ప‌రిజ్ఞా నంతో 
ఐదు నిమిషాల చార్జింగ్‌తోనే 520 కిలోమీట‌ర్ల 
దూరం ప్ర‌యాణించే అవ‌కాశం ఈవీకి క‌లుగు-
తుంద‌ని వెల్ల‌డించింది. అయితే.. ఈ ప‌రిజ్ఞా నం 
అందుబాటులోకి రావ‌డానికి కొన్ని సంవ‌త్స‌రా-
లు ప‌డుతుంద‌ని భావిస్తున్నారు. ఒక్క‌సారి ఈ 
ప‌రిజ్ఞా నం అందుబాటులోకి వ‌స్తే.. పెట్రోల్‌, 
డీజిల్ వంటి కార్ల ధ‌ర‌కు పోటీగా త‌క్కువ‌లోనే 
ఈవీలు ల‌భిస్తాయి. ప్ర‌పంచంలోని ఈవీల‌కు 
అవ‌స‌ర‌మైన బ్యాట‌రీల‌లో మూడో వంతు బ్యాట -
‌రీలు ఈ ప‌రిజ్ఞా నాన్ని డెవ‌ల‌ప్ చేసిన సీఏటీఎల్ 

ప్ర‌స్తుతం త‌యారు చేస్తున్న‌ద‌ని ది టైమ్స్ పేర్కొన్న -
‌ది. టెస్లా  స‌హా ప్ర‌పంచ అతిపెద్ద ఈవీల త‌యారీ 
సంస్థ‌ల‌కు ఈ సంస్థే బ్యాట‌రీల‌ను అందిస్తున్న‌ది. 
షాంఘై ఆటోషో సంద‌ర్భంగా నిర్వ‌హించిన 
మీడియా స‌మావేశంలో టీఏటీఎల్ కంపెనీ ఈ 
కొత్త బ్యాట‌రీ గురించి వివ‌రించింది. కారులోప‌ల 
ఇమిడ్చే ఒకే పెద్ద బ్యాట‌రీకి బ‌దులుగా ఆగ్జిల‌రీ 
బ్యాట‌రీల‌ను త‌మ సాంకేతిక ప‌రిజ్ఞా నం ఉప‌యో-
గిస్తుంద‌ని పేర్కొంది. ప్ర‌స్తుతం ఎక్కువ ఈవీల‌కు 
ఇటువంటి సింగిల్ బ్యాట‌రీల‌ను ఉప‌యోగిస్తు-
న్నారు. ఈ బ్యాట‌రీలో త‌క్కువ గ్రాఫైట్‌ను (న‌ల్ల‌సీ -
సం) వాడుతారు. న‌ల్ల‌సీసం ఎక్కువ‌గా వాడ‌టం 
వ‌ల్లే బ్యాట‌రీ ఖ‌ర్చు అధికంగా ఉంటున్న‌ది. ఎల-
‌క్ట్రిక్ వాహ‌నాల ఖ‌ర్చులో దాని బ్యాట‌రీకి అయ్యేదే 
మూడింట ఒక వంతుగా ఉంటున్న‌ది. రెండు 
లేదా మూడు సంవ‌త్స‌రాల వ్య‌వ‌ధిలో లేదంటే 
అంత‌కు ముందే కొత్త బ్యాట‌రీ సాంకేతిక‌త 
అందుబాటులోకి వ‌స్తుంద‌ని సీఏటీఎల్ రిసెర్చ్ 
అండ్ డెవ‌ల‌ప్‌మెంట్‌ కో ప్రెసిడెంట్ ఔయాంగ్ 
చుయింగ్ తెలిపారు. ఈ కొత్త బ్యాట‌రీల‌ను ఏ 
ఈవీ సంస్థ తొలిసారి ఉప‌యోగిస్తుంద‌నే విష-
‌యాన్ని మాత్రం ఆయ‌న వివ‌రించ‌లేదు. చైనాకు 
చెందిన బీవైడీ ఇటీవ‌ల మార్చిలో కొత్త చార్జింగ్ సి -
స్ట‌మ్‌ను ఆవిష్క‌రించింది. దీనితో ఐదు నిమిషాల 
చార్జింగ్‌తో 470 కిలోమీట‌ర్లు  ప్ర‌య‌ణించ‌వ‌చ్చు. 
బీవైడీ కంపెనీ టెస్లా కు చైనాలో ప్ర‌ధాన ప్ర‌త్య‌ర్థిగా 
ఉన్న‌ది. సీఏటీఎల్‌కు కూడా అతిపెద్ద ప్ర‌త్య‌ర్థిగా 
ఉన్న‌ది. అయితే.. టీఏటీఎల్‌కు సొంత‌గా కార్ల 
త‌యారీ ప‌రిశ్ర‌మ లేదు.

రైతు శ్రేయస్సు కోసమే భూ భారతి చట్టం.

ఎమ్మెల్యే ప్రకాష్ గౌడ్ 
రాజేంద్ర నగర్, ఏప్రిల్ 24(ప్రజాస్వరం):రై -

తుల శ్రేయస్సు కోసమే భూభారతి చట్టం లక్ష్యంగా 
తయారు చేశారని రాజేంద్రనగర్ నియోజకవరగ్ం 
శాసనసభ్యులు  టి ప్రకాష్ గౌడ్ అన్నారు. గురువారం 
నాడు రాజేంద్ర నగర్  నియోజకవరగ్ం గండిపేట్  
మండలం ఖానాపూర్ రైతు వేదిక ప్రాంగణంలో 
తెలంగాణ రాష్ట్రం ప్రతిష్టా త్మకంగా చేపట్టిన భూమి 
హక్కుల రికార్డ్ భూ భారతి చట్టం పై అవగాహన సద-
స్సులో ముఖ్యఅతిథిగా ఎమ్మెల్యే ప్రకాష్ గౌడ్, జిల్లా  
కలెక్టర్ నారాయణ రెడ్డి పాల్గొన్నారు . ఈ సందర్భం-
గా ఎమ్మెల్యే ప్రకాష్ గౌడ్ మాట్లా డుతూ...... పెండింగ్ 
లో ఉన్న భూ సమస్యలను శాశ్వతంగా పరిష్కరించే 
దిశగా ఉండాలన్నదే భూభారతి చట్టం లక్ష్యంగా 
తయారు చేశారని ఆయన తెలిపారు. రాష్ట్ర ప్రభు-
త్వం నూతనంగా ప్రవేశపెట్టిన భూ భారతి చట్టం 
భూ సమస్యల పరిష్కారానికి కీలకమైందని, రైతులు 
దీనిపై పూర్తి అవగాహన ఏర్పర్చుకోవాలని అన్నారు. 
పారదర్శకత జవాబు దారీతనంతో పని చేసేలా ఈ 

చట్టాన్ ని రూపొందించిందని అన్నారు.భూ భారతి 
చట్టం ద్వారా పక్కగా భూ సరిహద్దు లు నిర్ణయిస్తా -
రని, రైతులకు, భూ హక్కుదారులకు ఉచిత న్యాయ 
సాయం అందుబాటులో ఉంటుందని అన్నారు. 
వారసత్వం లేదా వీలునామా ద్వారా భూమిపై 
హక్కుల సంక్రమిస్తే తహసిల్దార్  విచారణ జరిపి 
రికార్డు ల్లో  మ్యూటేషన్ చేస్తారని, నిర్ణీత గడువు 30 
రోజులలోగా మ్యూటేషన్ పూర్తి చేయకుంటే ఆటోమే -
టిక్ గా మ్యూటేషన్ జరుగుతుందన్నారు. భూముల 
రిజిస్ట్రేషన్, మ్యూటేషన్ ముందు తప్పనిసరిగా భూమి 
సర్వే జరిపించి మ్యాప్ తయారు చేయాల్సి ఉంటుం-
దన్నారు. ఈ  గుడిమల్కాపూర్ మార్కెట్ కమిటీ 
చైర్మన్ తలారి మల్లేష్ ముదిరాజ్, నార్సింగి మార్కెట్ 
కమిటీ చైర్మన్  వేణు గౌడ్, పిఎపిసి చైర్మన్ కృష్ణ, 
ఖానాపూర్ మాజీ సర్పంచ్ రామేశ్వరం నరసింహ, 
మాజీ కౌన్సిలర్ అమరేందర్ రెడ్డి, మాజీ సర్పంచ్ 
గండయ్య, ఆర్డీవో, ఎమ్మార్వో, ప్రభుత్వ ఉన్నత 
అధికారులు కాంగ్రెస్ పార్టీ నాయకులు తదితరులు  
పాల్గొన్నారు .

జిల్లా  అధికారుల పర్యటనలో మండల 
అధికారుల రహస్యమెందుకు?
 మీడియాకు సమాచారం ఇవ్వడానికి 
అధికారులకు ఇబ్బంది ఎందుకు?

కొండాపూర్,ఏప్రిల్ 24 (ప్రజాస్వరం):పం-
చాయతీరాజ్ దినోత్సవాన్ని పురస్కరించుకొని 
మండల పరిధిలోని మల్కాపూర్ గ్రామపంచాయతీ 
ఆవరణంలో ఏర్పాటు చేసిన గ్రామసభలో ఏర్పాటు-
చేసిన గ్రామసకు సభకు  హాజరైన జిల్లా  పంచాయతీ 
లో అధికారులు డి పి ఓ  సాయిబాబా డి ఎల్ పి ఓ 
అనిత లు హాజరయ్యారు.ఈ సందర్భంగా వారు 
మాట్లా డుతూ గ్రామపంచాయతీ వ్యవస్థ చాలా 
పటిష్టమైన వ్యవస్థా ని దేశాభివృద్ధికి పల్లెలే పట్టు కొ-
మ్మలని గాంధీజీ ఆనాడే గ్రామీణ వ్యవస్థ గురించి 
తెలిపారు అన్నారు. ప్రత్యేక అధికారుల పాలన కొ -
నసాగుతున్న సందర్భంగా గ్రామాలలో త్రాగునీటి, 

వీధిలైట్లు ,మురుగు కాలువలు, గ్రామపంచాయతీ 
మౌలిక మల్లయ్య సదుపాయాలు, పచ్చదనం పరిశు -
భ్రత వంటివి పాటించాలని గ్రామాలలో సమస్యలు 
ఎప్పటికప్పుడు పరిష్కరించాలని తెలిపారు.

కొండాపూర్ మండలంలో జిల్లా  అధికారులు 
పర్యటించిన స్థా నిక అధికారులు మీడియాకు 
సమాచారం ఇవ్వకుండా ఉండడానికి గల 
కారణాలు ఏంటో దాని వెనకాల ఉన్న రహస్యం 
ఏమిటి స్థా నిక మండల అధికారిలకే తెలియాలి 
జిల్లా  అధికారులు ఎక్కడ పర్యటించిన కనీసం 
సమాచారం ఇవ్వకుండా నిల్వక్షం వహించడం పట్ల 
అంతర్యం ఏమిటో వారికే తెలియాలి.మీడియాకు 
సమాచారం ఇవ్వకుండా ఉన్న  మండల అధికారుల -
పై జిల్లా  అధికారులతో చర్యలు తీసుకోవాలి.

పదవ తరగతి ఫలితాలలో మెరిసిన  
అనన్య విద్యా సంస్థల విద్యార్థు లు

 ఏలూరు జిల్లా ,ఏప్రిల్ 24 (ప్రజాస్వరం):

లింగపాలెం మండల పరిధిలోని ధర్మాజీగూ-
డెం గ్రామంలో అనన్య విద్యాసంస్థల విద్యార్థు లు 
2024-25 విద్యాసంవత్సరం లో పదవ తరగతి 
ఉత్తీర్ణత లో అత్యధిక మార్కులతో విజయాభేరి 
మోగించారు.600 ల మార్కులకు దేవినేని చంద్ర 

కౌశిక్ 589 మార్కులు , తాళ్లూరి  జస్విత రెడ్డి 579 
మార్కులు,చీదరాల రమ్య శ్రీ 575 మార్కులు 
మరియు 40 మంది విద్యార్థు లకు పైగా 500 
మార్కులు సాధించారు. నూటికి నూరు శాతం పాస్ 
పర్సెంటేజ్  తో అనన్య స్కూల్ లింగపాలెం మండలం 
లోనే అత్యధిక మార్కులతో సత్తా చాటారు.

పంచాయతీరాజ్ వ్యవస్థ, 
గ్రామీణ అభివృద్ధి కి బలమైన 
కదలిక-ఎంపీడీఓ గంగాధర్ 

నిజామాబాద్,ఏప్రిల్ 24(ప్రజాస్వరం):ఆలూర్ 
మండల కేంద్రం లో జాతీయ పంచాయతీరాజ్ దినో -
త్సవాన్ని గురువారం ఘనంగా నిర్వహించారు.ఈ 
సందర్భంగా ఎంపీడీఓ గంగాధర్ మాట్లా డుతూ, 
పంచాయతీరాజ్ వ్యవస్థ భారత రాజ్యాంగంలో 
భాగంగా గ్రామీణ ప్రజలకు స్థా నిక పరిపాలనలో 
భాగస్వామ్యం కల్పించే గొప్ప అవకాశాన్ని కలిగిం-
చిందని పేర్కొన్నారు.అదేవిధంగా గ్రామస్థా యిలో 
సమస్యల పరిష్కారానికి,మౌలిక సదుపాయాల 
కల్పనకు, అభివృద్ధి పనులకు పంచాయతీలు కీలక 
పాత్ర పోషిస్తున్నాయి.గ్రామ ప్రజల అవసరాలను 
పరిగణనలోకి తీసుకొని ప్రతీ రూపకల్పన జరుగు-
తోంది అని అన్నారు.ఈ కార్యక్రమంలో పంచాయతీ 
కార్యదర్శులు రాజలింగం, కిషోర్,నవీన్,దినేష్,వం -
దన, నసీర్,శ్రీనివాస్,చంద్రశేఖర్, తరుణం,మహిళ -
లు తదితరులు పాలుగోన్నారు.

‘కల్కి 2’ 
రిలీజ్‌ ఎప్పుడంటే..
నాగ్‌ అశ్విన్‌ ఫన్నీ రిప్లై

ప్రభాస్‌ కథానాయకుడిగా నాగ్‌ అశ్విన్‌ దర్శకత్వంలో 
రూపొందిన మైథలాజికల్‌ సైన్స్‌ ఫిక్షన్‌ ఫిల్మ్‌ ‘కల్కి 
2898 ఏడీ’. గతేడాది విడుదలైన ఈ సినిమా భారీ విజ -
యాన్ని అందుకొని కలెక్షన్ల సునామీ సృష్ట ించింది. 
దీంతో దీని సీక్వెల్‌ కోసం అందరూ ఆసక్తిగా ఎదురు -
చూస్తున్నా రు. తాజాగా ఓ కార్యక్రమంలో పాల్గొ న్న నాగ్‌ 
అశ్విన్‌ ‘కల్కి 2’ రిలీజ్‌పై ఫన్నీ రిప్లై ఇచ్చారు.
‘కల్కి 2’ ఎప్పుడు రిలీజ్‌ చేస్తా రని అడగ్గా .. ‘‘కల్కిని 3, 4 
గ్రహాలు ఒకే వరుసలో ఉన్నప్పుడు విడుదల చేశాను. 
దాని సీక్వెల్‌ను 7, 8 గ్రహాలు ఒకే వరుసలోకి వచ్చినప్పు -
డు రిలీజ్ చేస్తా . వేచి ఉండండి’’ అని ఫన్నీగా స్పందిం -
చారు. ప్రస్తు తం ఆయన రిప్లై వైరల్‌గా మారింది. ఇక 
ఇటీవల కూడా ఆయన ‘కల్కి 2’పై స్పందించారు. ప్రస్తు -
తం స్క్రిప్ట్‌  వర్క్‌ జరుగుతోందన్నారు. ఈ ఏడాది చివరి 
నాటికి సెట్స్‌పైకి వెళ్లే అవకాశం ఉన్నట్లు  చెప్పారు. 
పార్ట్‌ 2లో ప్రభాస్‌ ఎక్కువసేపు స్క్రీన్‌పై కనిపిస్తా రని.. 
ముఖ్యంగా భైరవ, కర్ణ యాంగిల్‌లోనే కథ సాగుతుంద -
ని తెలిపారు. రెండో భాగంలో వీరిద్దరి పాత్రలకు 

ఎక్కువ ప్రాధాన్యత ఉంటుందన్నారు.పవన్ కళ్యాణ్ 
ఈజ్ బ్యాక్
పవర్ స్టా ర్ పవన్ కళ్యాణ్  ప్రస్తు తం ఏపీ 
డిప్యూటీ సీఎంగా రాజకీయాల్లో  బిజీగా 
ఉన్నాడు. పవన్ కళ్యాణ్ చేతిలో ”ఓజి”, 
”హరిహర వీరమల్లు ”, ”ఉస్తా ద్ భగత్ సింగ్” 
అనే సినిమాలు ఉన్నాయి. అయితే పవన్ 
రాజకీయాలు కారణంగా ఈ సినిమా 
షూటింగ్ లు ఆగిపోయాయి. దాంతో ఈ 
సినిమాలు ఎప్పుడో రిలీజ్ ఆవలి కానీ 
అవన్నీ వాయిదా పడుతూ వస్తున్నా యి. 
ఈ క్రమంలో పవన్ ఒక కీలక నిర్ణయం 
తీసుకున్నారు. ఈ మూడు సినిమాల 
షూటింగ్ ను త్వరలోనే పూర్తి 
చేయాలనీ పవన్ ప్లాన్  చేస్తున్నా రు. 
ఈ నేపథ్యంలో జూలై నుండి 
”ఉస్తా ద్ భగత్ సింగ్” సినిమాకి 
డేట్స్ ఇవ్వనున్నారు అని 
సమాచారం. అలాగే జూలై 
నాటికి ‘‘ఓజీ” సినిమా 
షూటింగ్ పూర్తి చేయడాని -
కి డేట్స్ సర్దు బాటు చేస్తు -
న్నారు. ఇక ‘‘హరిహర వీర -
మల్లు ” సినిమాకు కేవలం 
ఒక వారం డేట్స్ ఇస్తే సరి -
పోతుంది కాబట్టి , మే ప్రా-
రంభంలో షూటింగ్ 
మొదలు పెట్ట నున్నారు. 
ఈ ఏడాది మొత్తం సినిమా -
లను పవన్ పూర్తి చేయను -
న్నారు.

ఆ పని చేసి తప్పుచేశా..
ఇకా రెండో కూతురి పెళ్లి చేయా

టాలీవుడ్ సీనియ‌ర్ న‌టుడు జ‌గ‌ప‌తి.. ఒకప్పుడు 
హీరోగా ఓ వెలుగు వెలిగారు. త‌ర్వాత  విల‌న్‌గా 
అద‌ర‌గొట్టేస్తున్నా  డు. క్రమంగా అవకాశాలు 

తగ్గడంతో వెంటనే ప్రతినాయకుడిగా మారిన జ‌గ‌ప‌తి 
బాబు అప్పుడ‌ప్పుడు ఇంటర్వ్యూలు ఇస్తూ  హాట్ టాపిక్ 

అవుతున్నాడు. జ‌గ‌ప‌తి బాబు ఏది మాట్లా డిన 
ముక్కుసూటిగా మాట్లా డేస్తా డు. రీసెంట్‌గా ఓ 

ఇంటర్వ్యూలో తాను మాట్లా డుతూ.."తన పెద్ద  కూతురికి 
పెళ్లిచేసి తప్పుచేశానని.. పిల్లలు వారికి నచ్చినట్లు  మ‌నం 

బతకనిస్తే అది ప్రేమ అవుతుందని, బాధ్యత అంటే మన 
స్వార్థం కోసం పిల్లలను బలిచేయడమే" అని అన్నారు.  నా 

దృష్టి లో బాధ్యతకన్నా ప్రేమ‌నే గొప్పద‌ని న‌మ్ముతా. బాధ్యత అనేది 
పూర్తిగా రాంగ్ వ‌ర్డ్.  బాధ్యత అంటే పిల్లల్ని పెళ్లి చేసుకోమని 

చెప్పడం.. ప్రేమ అంటే నీకు ఏది ఇష్ట మైతే అది చేయమని పిల్లలకు 
చెప్పడమని జగపతిబాబు చెప్పుకొచ్చారు. ఇక పిల్లల విష‌యంలో 

జ‌గ‌ప‌తి బాబు తీసుకునే నిర్ణయాల విష‌యంలో ఆయ‌న భార్య కూడా 
త‌న‌తో ఏకీభ‌విస్తుం ద‌ని అన్నారు.ఇక పెద్ద  కుమార్తెకి పెళ్లి చేసి త‌ప్పు 

చేశాను, ఇప్పుడు చిన్న కుమార్తెకి తాను పెళ్లి చేయ‌ను అంటున్నారు. 
"నువ్వు ఎవరినైనా ఇష్ట పడినా, ప్రేమించిన వ్యక్తి ఎవరైనా ఉంటే చెప్పు.. 

అతన్ని పెళ్లి చేసుకుంటానంటే అప్పడు పెళ్లి చేస్తా  " నాకు నేనుగా పెళ్లి 
మాత్రం చేయనని ఖ‌రాఖండీగా జ‌గ‌ప‌తి బాబు చెప్పేశారు. 

హిందీ, తెలుగు, తమిళం తదితర భాషల్లో  హీరోయిన్‌గా తమన్నా పలు చిత్రాలు చేసి అగ్ర 
కథానాయకిగా మెప్పిస్త ుంది. మధ్య మధ్యలో ప్రత్యేక పాటల్లో  నటిస్తు న్నా అవి ఆమె 

కెరీర్‌కు ప్లస్‌ అయ్యాయే కానీ ఎలాంటి నష్టా న్ని తీసుకురాలేదు. మరోవైపు ఇప్పటికీ 
కథానాయకిగా ఛాన్సులు కూడా దక్కించుకోవడం విశేషం. ఈ అమ్మడు బాలీవుడ్‌ 

నటుడు విజయ్‌ వర్మతో ప్రేమలో పడిన తర్వాత కాస్త అవకాశాలు తగ్గి నా.. ఆమె క్రేజ్‌ 
మాత్రం కొంచెం కూడా తగ్గలేదు. ఇందుకు కారణం ఆమె ఇప్పటికీ ఐటమ్‌ సాంగ్స్‌కు 

స్పెషలిస్ట్‌ అనిపించుకోవడమే. ఈమెను అందరూ మిల్కీ బ్యూటీ అని పిలుచుకుంటారు. 
అందుకు తగిన గ్లా మర్‌ ఆమెలో ఉందని కూడా చెప్పవచ్చు. అయితే  ఇటీవల ఒక 

సమావేశంలో తమన్నా మాట్లా డుతూ.. మిల్కీ బ్యూటీ అనే పట్టం  తనకు మొదట్లో  
అభిమానులు ఇచ్చారని గుర్తు చేసుకుంది. ఆ తర్వాత మీడియా దాన్ని ఎక్కువగా వాడటంతో ఆ 

పదం చాలామందికి దగ్గరైంది. దానివల్ల తాను ఇబ్బందులు పడ్డా నని అనుకున్నారు. కానీ, 
అందులో ఎలాంటి నిజం లేదు. అలా పిలుస్తే ఎవరికి ఇష్టం  ఉండదొ చెప్పండి అంటూ 

నవ్వేసింది. తాము పనిచేస్త ోంది రంగుల ప్రపంచంలో అని, ఇక్కడ అందుకు తగ్గట్టుగా  
అందంగా ఉండాలని, అందుకోసమే తాను నిరంతరం ప్రయత్నిస్తు న్నానని తమన్నా పేర్కొంది.

నన్ను అలా ఎవరైనా 
పిలుస్తే .. చాలా ఇష్టం 

